
Глава прва

ОСНОВНИ ОДРЕДБИ

Предмет на уредување

Член 1

Со овој закон се уредуваат остварувањето на јавниот интерес во културата во Република Северна Македонија, субјектите кои го остваруваат јавниот интерес во културата, основањето, раководењето, управувањето со установите од областа на културата, начинот и условите за финансирање на јавниот интерес во културата, надзорот над спроведувањето на овој закон, како и други прашања од интерес за остварувањето на  јавниот интерес во  културата.
Поимник

Член 2

Одделни изрази употребени во овој закон го имаат следното значење:

1. „јавен интерес во културата“ е уметничкото творештво, објавувањето и достапноста на творештвото до сите граѓани на Република Северна Македонија (во натамошниот текст: Републиката), заштитата на правата кои произлегуваат од творештвото и заштитата на културното наследство. Финансирањето на јавниот интерес во културата, го обезбедуваат Република Северна Македонија, како национален интерес во културата и единиците на локалната самоуправа како локален интерес во културата;
2. „субјекти кои го остваруваат јавниот интерес во културата“ се авторите, уметниците, културните работници, самостојните уметници, здруженијата и фондациите од областа на културата, установите од областа на културата и правните лица кои вршат дејности и активности од културата;
3. „уметник“ е физичко лице кое создава авторско дело (во натамошниот текст: авторот) или физичко лице кое изведува авторско дело или дело од народното творештво;
4. „културен работник“ е физичко лице кое врши стручни, научно-истражувачки, теориско-критички, едукативни и кураторски работи во заштитата на културното наследство и во културата, како и организациско - менаџерски (продуцентски) работи во културата. 
Дејности и активности
Член 3

(1) Дејности и активности од областа на културата се:

1.  заштита на културното наследство:
- заштита на недвижното културно наследство,
- заштита на движното културно наследство (музејска дејност, библиотечна дејност и дејност за заштита на аудиовизуелните добра),

- заштита на нематеријалното културно наследство и на фонотечните добра;
2. издавачка дејност;

3. музичка дејност;

4. музичко-сценска дејност;

5. драмска дејност;
6. филмска и аудио-визуелна дејност;
7. визуелни уметности и дизајн;

8. архитектура;
9. галериска дејност;
10. креативните индустрии во културата;
11. дејност за посредување во културата;
12. дигитално творештво и достапност на творештвото на новите медиуми;
13. научно-истражувачки работи во културата;
14.  едукативни работи во културата;
15. кураторски работи во културата;
16. рехабилитирање и практикување  на старите занаети и вештини.

(2) Дејностите и активностите од ставот (1) на овој член можат да се остваруваат комбинирано односно интердисциплинарно.

(3) Дејностите и активностите од ставот (1) на овој член се дејности и активности од јавен интерес во културата.

Остварување на јавниот интерес во културата
Член 4
Остварувањето на јавниот интерес во културата во смисла на овој закон, опфаќа систем на мерки, дејствија и постапки со кои се обезбедува:

1. вршење на дејностите и активностите од членот 3 став (1) од овој закон; 

2. поттикнување на уметничкото творештво, неговото објавување, заштитата и популаризацијата  на културните вредности;
3. заштита и промоција на културното наследство;
4. создавање и одржување на инфраструктурни услови за остварување на  јавниот интерес во културата;

5. финансирање на програмите и проектите на субјектите кои го остваруваат јавниот интерес во културата од член 2 точка 2 од овој закон;

6. образование, научно и стручно усовршување, едукација и кураторство во културата и уметноста;

7. создавање услови за поттикнување на развојот и афирмацијата на младите таленти;

8. даночни, царински и другите олеснувања и поттикнувања  на донациите и спонзорството во културата; 
9. поддршка и промовирање на културната разновидност и разноликост;

10. други работи од јавен интерес во културата, во согласнот со закон.
Член 5

(1) Објавувањето дела од областа на уметничкото творештво и заштита и користењето на материјалното и нематеријалното творештво на сите граѓани во Републиката (во натамошниот текст: културното богатство) се врши преку соодветни дејности, утврдени со овој закон.

(2) Дел од културното богатство, во смисла на став (1) од овој член, чија заштита како трајна вредност е од јавен интерес од значење за историјата, културата, уметноста, науката и техниката (во натамошниот текст: културно наследство) се заштитува според посебни закони.

(3) Одделни дејности и активности од областа на културата можат да се доуредат со посебни закони, доколку спецификата на дејноста тоа го бара.
Глава втора
Оддел 1
ЈАВЕН ИНТЕРЕС ВО КУЛТУРАТА

Основни начела за остварување на културата 
Право на култура
Член 6
(1) Секој има право на слободно творештво и на заштита на правата кои произлегуваат од творештвото.

(2) Секој може да ја остварува културата со профитна или непрофитна цел, под еднакви услови утврдени со закон.

(3) Секој има право на  достапност до  културата под еднакви услови утврдени со закон.

(4) Секој е должен да ги почитува културните права и слободи на граѓаните и на заедниците во Републиката.
(5) Републиката создава еднакви услови за остварување на јавниот интерес во културата  на целата нејзина територија.
(6) Републиката создава еднакви услови за афирмирање и презентација на културата во странство.
(7) При остварувањето на културата се забранува дискриминација, која со закон е утврдена како дискриминаторска основа.

Право на културно наследство
Член 7
(1) Културното наследство како добро од општ интерес за Републиката, ужива посебна заштита согласно Уставот, законите и ратификуваните меѓународни договори.
(2) Секој има право под еднакви услови да го користи културното наследство и неговите вредности, како извори на информации и знаења и да придонесува за  неговата  заштита, промоција и афирмација, во согласност со закон.

Културата како универзална вредност
Член 8
(1) Републиката создава услови за континуиран развој на културата и остварување на културните права на сите нејзини граѓани.
(2) Републиката го заштитува, унапредува и се грижи за правилна употреба на македонскиот стандарден јазик и неговото кирилско писмо.
(3) Републиката создава услови за унапредување на интеркултурната комуникација и ги негува сите службени јазици, како  и јазиците на другите заедници, согласно закон. 
(4) Републиката го стимулира изразувањето, негувањето,  афирмирањето на културниот идентитет на заедниците во Републиката и  ја промовира културната разноликост.
(5) Републиката го поттикнува заемното разбирање, дијалогот и рамноправната вклученост во културата на сите свои граѓани, особено на ранливите и маргинализираните групи.
(6) Република се грижи за културниот развој на децата и младите преку нивна активна вклученост и достапност до културните вредности.
(7) Република се грижи за остварувањето на културните права на дијаспората и продлабочување на нејзините културни врски со Републиката.

Развој на културата

Член 9
(1) Републиката ја афирмира културата како значаен образовен, социјален, општествен, економски капитал и фактор што овозможува демократизација на јавниот простор.
 (2) Републиката го поттикнува  одржливиот развој на културата како интегрален дел на животната средина и создава услови за работа на субјектите кои ја остваруваат културата од членот 2 точка 2 од овој закон, со примена на еколошки стандарди и мерки за промовирање на зелена култура.
(3) Републиката се грижи за рамномерниот културен развој на целата територија на Републиката.
Јавност во работењето

Член 10
(1) Собранието на Република Северна Македонија, Владата на Република Северна Македонија, министерствата, единиците на локалната самоуправа, органите на државната управа, организации утврдени со закон, другите државни органи, како и правните и физичките лица на кои со закон им е доверено да вршат јавни овластувања во културата (во натамошниот текст: субјектите кои го обезбедуваат остварувањето на културата), на својата веб страница, во средствата за јавно информирање, како и на други начини во согласност со закон, ја информираат јавноста за политиките и дејствувањата во културата и даваат други информации во согласност со закон.

(2) Субјектите кои го обезбедуваат остварувањето на јавниот интерес во културата обезбедуваат слободен пристап до информации за својата работа, во согласност со закон.
Оддел 2
Примена на други прописи

Член 11
Постапките утврдени со овој закон се спроведуваат во согласност со одредбите од Законот за општата управна постапка, доколку со овој закон поинаку не е определено.

Национална стратегија

Член 12
(1) За остварување на јавниот интерес во културата, кој е од значење за сите граѓани во Републиката, Собранието на Република Северна Македонија, на предлог на Владата на Република Северна Македонија, донесува национална стратегија за културата за период од пет години (во натамошниот текст: националната стратегија). 

(2) Националната стратегија е документ со кој се утврдуваат цели и приоритети во остварувањето на културата во Републиката и се утврдуваат организациските, финансиските и административните мерки за нивно остварување.
(3) Националната стратегија содржи и акциски план за нејзина реализација со дефинирани активности, динамика, носители на активности и проекции на буџетски и вонбуџетски средства, како и услови и индикатори за евалуација на спроведувањето на националната стратегија. 

(4) Во изработката на националната стратегија учествуваат субјектите кои ја остваруваат културата од членот 2 точка 2 од овој закон, како и експерти од областа на културата.
(5) Министерството за култура обезбедува услови за учество на заинтересираната јавност  во изработката на националната стратегија  преку одржување на најмалку една јавна расправа. Министерството за култура предлогот на националната стратегија го става на јавен увид  на својата веб страна.

(6) Јавниот увид од ставот (5) на овој член трае најмалку 30 дена.

(7) Јавната расправа од ставот (5) на овој член се одржува најмалку 15 дена од денот на ставањето на предлогот на националната стратегија на јавен увид, а најдоцна пет дена пред денот на истекувањето на рокот за јавниот увид, од ставот (6) на овој член.

(8) Министерството за култура заинтересираната јавност писмено и/или со електронска пошта ја поканува да земе учество на јавната расправа за изработката на предлогот на националната стратегија.

(9) Правни и физички лица кои сметаат дека се засегнати со изработката на предлогот на националната стратегија можат да побараат да бидат повикани на јавната расправа согласно ставот (8) од овој член, најдоцна пет дена пред одржувањето на јавната расправа. 

(10) Министерството за култура во рок од 30 дена од денот на завршување на јавниот увид треба да достави збирен одговор на пристигнатите мислења, предлози и забелешки по предлогот на националната стратегија.

(11) Министерството за култура поготвува извештај за одржаната јавна расправа, кој го објавува на својата веб страница.

(12) Средствата за реализација на националната стратегија се обезбедуваат од Буџетот на Република Северна Македонија.

(13) Националната стратегија се доставува до Собранието на Република Северна Македонија најмалку шест месеци пред истекот на важноста на претходната национална стратегија.

(14) За реализација на активностите од националната стратегија, Министерството за култура еднаш годишно доставува извештај до Владата на Република Северна Македонија и до Собранието на Република Северна Македонија, за информирање.

(15) Националната стратегија и извештаите од ставот (14) на овој член, во рок од 30 дена од денот на нивното усвојување, се објавуваат на веб страницата на Министерството за култура.

(16) Министерството за култура обезбедува услови и се грижи за имплементација на националната стратегија.

Општинска стратегија

Член 13

(1) За остварување на јавниот интерес во културата, кој е од локално значење за граѓаните во единиците на локалната самоуправа, единиците на локалната самоуправа и на градот Скопје можат да донесуваат стратегии за остварување на локалниот интерес во културата на локално ниво (во натамошниот текст: општинската стратегија). Средствата за реализација на општинската стратегија се обезбедуваат од буџетот на единиците на локалната самоуправа, односно од буџетот на Градот Скопје.
(2) Општинската стратегија ја донесува советот на општината, односно советот на Градот Скопје, односно советот на општините во Градот Скопје, за период од пет години.

(3) Градоначалникот на општината, односно градоначалникот на Градот Скопје, односно градоначалникот на општината во градот Скопје, еднаш годишно му поднесува на советот на општината, односно на советот на Градот Скопје, односно на советот на општината во Градот Скопје извештај за остварувањето на општинската стратегија.

(4) Општинската стратегија и извештајот од ставот (3) на овој член во рок од 30 дена од денот на нивното усвојување, се доставуваат до Министерството за култура, за информирање.
(5) Општинската стратегија и извештајот од ставот (3) на овој член во рок од 30 дена од денот на нивното усвојување, се објавуваат на веб страницата на единицата на локалната самоуправа.
Концесија и јавно-приватно партнерство 

Член 14
(1) Јавниот интерес во културата може да се остварува и преку концесија или со воспоставување јавно-приватно партнерство согласно Законот за концесии и јавно-приватно партнерство. 

(2) Јавниот интерес во заштитата на културното наследство може да се остварува преку концесија или со воспоставување јавно-приватно партнерство согласно со Законот за концесии и јавно-приватно партнерство, а под услови утврдени со Законот за заштита на 
културното наследство.
Министерството за култура

Член 15
(1) Во остварувањето на јавниот интерес во културата Министерството за култура ги врши следните работи: 

- следење и анализа на состојбите во културата како и предлагање акти, мерки,  стратегии и политики за нејзин развој и унапредување; 

- организација, финансирање и развој на мрежата на националните установи и финансирање на програми и проекти од јавен интерес во културата; 

- надзорот од негова надлежност и 

- други работи утврдени со закон.

(2) Управните, стручните и другите работи од областа на заштитата на културното наследство ги врши Управата за заштита на културното наследство, како орган во состав на Министерството за култура. Надлежноста на Управата за заштита на културното наследство се утврдува со Законот за заштита на културното наследство.

(3) Вработените во Министерството за култура и во Управата за заштита на културното наследство имаат статус на административни службеници.
 (4) Вработените во Министерството за култура и во Управата за заштита на културното добиваат 30% од основната плата како надополнување на редовната плата поради специфични работни задачи и посебната одговорност која произлегува од работното место.
Глава трета

УСТАНОВИ ОД ОБЛАСТА НА КУЛТУРАТА

Оддел 1

Поим за установа во областа на културата

Член 16
(1) Установа од областа на културата во смисла на овој закон е правно лице регистрирано за вршење на дејност од областа на културата, во согласност со закон (во натамошниот текст: установата).
(2) Установата може да врши и дополнителни дејности, што се уредува со статутот на установата.
(3) На прашањата што се однесуваат на работата на установата, а не се уредени со овој закон, се применуваат одредбите од Законот за установите. 

Основање на установата

Член 17
(1) Установа основа физичко лице или правно лице под услови утврдени со закон. 

(2) Установа може да основа и странско физичко лице или правно лице под услови утврдени со закон.
Видови  установи според основачот

Член 18
(1) Установата, според основачот, може да биде јавна установа (национална или локална), мешовита или приватна установа. 

(2) Национална установа може да основа Владата на Република Северна Македонија. Локална установа може да биде општинска јавна установа кога ја основа единицата на локалната самоуправа, или градска јавна установа, кога ја основа Градот Скопје - (во натамошниот текст: локалната установа). 

(3) Мешовита установа може да основа Републиката со средства во државна сопственост, општината или градот Скопје со средства во сопственост на општината, односно на Градот Скопје и домашно и странско правно и физичко лице со средства во приватна сопственост, во  согласност со Законот за установите.

(4) Приватна установа  може да основа физичко или правно лице.
Сопствени приходи на јавната установа

Член 19
(1) Јавната установа може да остварува сопствени приходи. 

(2) Сопствените приходи јавната установа е должна да ги користи за:

1. подмирување на трошоците настанати со вршењето на работите преку кои е остварен приходот, за материјални трошоци потребни за непречено остварување на работата на јавната установа, за вложување средства во просторот, опремата и други средства потребни за вршење на дејноста на јавната установа, за набавка на опрема и за одржување на имотот и за реализација на проекти кои не се содржани во годишната програма за работа на установата, или;

2. учество на меѓународни проекти и активности и медиумска промоција на јавната установа, или;

3. стручно усовршување и за стручно оспособување на вработените за потребите на установата, или;

4. надоместоци за учесниците во реализацијата на проекти и услуги што не се составен дел на годишната програма за работа на јавната установа кои не се вработени во установата и за парични надоместоци на вработените (административни службеници, носители на дејност и помошно-технички лица) за учество во реализација на проектот од кои се остварени сопствени приходи.

(3) Распределбата на сопствените приходи се уредува со општ акт на јавната установа, што на предлог на директорот, го донесува управниот одбор, а по претходно мислење на репрезентативните синдикати. Општиот акт, во рок од 15 дена од денот на неговото донесување, се објавува на веб страницата и/или на огласната табла на јавната установа.
 (4) Јавната установа во март во тековната година за претходната година, доставува извештај до Министерството за култура за направената распределба на средствата од ставот (1) на овој член.
(5) Под сопствени приходи на јавната установа во смисла на овој закон се сметаат приходите остварени од продажба, размена, закуп, давање на користење на недвижните ствари, продажба на билети,  сувенири и други самофинансирачки активности.

(6) Јавната установа е должна да обезбеди усогласеност на расходите со приходите што ги остварува.
Имот на јавната установа 

Член 20
(1) Имотот на јавната установа го сочинуваат недвижниот имот и другите средства на установата, освен средствата стекнати од легати, наменски прилози, подароци и завештанија. Јавната установа самостојно управува со имотот и ги користи предметите, финансиските средства и другите материјални средства потребни за вршење на дејноста, под услови утврдени со закон.

(2) Јавната установа е должна да обезбеди услови за целосно користење на недвижниот имот и другите средства на установата за вршење на дејноста за која е основана. 
(3) Во случај на давање на користење на дел од недвижниот имот на други субјекти за  еден термин или за повеќе термини, предност ќе имаат субјектите што остваруваат програми и проекти од областа на културата, сродни со основната дејност на установата.

(4) Во случајот  од ставот (3) на овој член, на предлог на директорот одлука донесува управниот одбор на јавната установа. 

(5) За  давањето на користење од ставот (3) на овој член,  јавната установа не може да бара надомест повисок од реалните трошоци на јавната установа, поврзани за давањето на услугата.

(6)  Висината на надоместот во случајот од ставот (3) на овој член се утврдува со ценовник, кој на предлог на директорот, го донесува управниот одбор на јавната установа. 

(7) Во ценовникот од ставот (6) на овој член се вклучени и надоместоците на вработените во јавната установа, доколку давањето на користење од ставот (3) на овој член е поврзано со извршување на работните задачи на вработените во јавната установа, утврдени со акт за систематизација или договор за работа.
(8) Просторот кој јавната установа не го користи за остварување на својата дејност, може, во согласност со закон, времено да се додели на користење на друг субјект што остварува јавен интерес во културата или за вршење на друга дејност компатибилна со дејноста на установата, под услов тоа да не претставува пречка во вршењето на дејноста на јавната установа за која што е основана.
(9) Ценовникот од став (6) на овој член се објавува на веб страницата на установата.
(10) Просторот кој јавната установа не го користи за остварување на својата дејност не може да се даде на користење на друг субјект заради негово искористување во политички цели.
Оддел 2

Основање на национална установа

Член 21
(1) За вршење  дејностите од и активностите член 3 став (1) од овој закон, Владата на Република Северна Македонија со одлука основа национална установа, доколку со закон за одделна дејност во културата не е определено поинаку.

(2) При основањето на национални установи, Владата на Република Северна Македонија се грижи за унапредувањето и афирмирањето на културата на заедниците во Републиката.

(3) Одлука за основање национална установа може да се донесе доколку:

1. е изработен елаборат за основање,
2. се обезбедени основни финансиски средства за почеток на работа и одржливо вршење на дејноста на установата,
3. се обезбедени соодветни простории за сместување на установата и соодветна опрема за вршење на дејноста и
4. се обезбедени потребните човечки ресурси.

(4) Елаборатот од ставот (3) точка 1 на овој член содржи особено:

1. општествена и стручна оправданост за основањето;

2. цели и задачи поради кои се основа;

3. потреба од вршење на дејностите и активностите;

4. програма за вршење на дејностите и активностите;

5. вршење на други дејности;

6. потребата од стручен односно уметнички кадар за вршење на дејноста;

7. извори на средства и други услови за работа;

8. концепт за развој. 

(5) Со одлуката од ставот (1) на овој член се утврдуваат видот, називот, седиштето, дејноста, средствата и имотот за работа, организацијата, раководењето и управувањето на националната установа, како и рокот во кој ќе се конституира и ќе се изврши упис на националната установа во Централниот регистар на Република Северна Македонија.

(6) Со одлуката од ставот (1) на овој член се именува вршител на должноста директор, како лице кое ќе ги води работите до конституирање на установата и се утврдуваат роковите во кои ќе се именува управен одбор, ќе се донесе статутот и ќе се распише јавен оглас за избор на директор.

(7) Називот на националната установа содржи „Република Северна Македонија“, како и ознаки за установа пропишани со закон. 

Престанок со работа на установа
Член 22
Националната установа престанува со работа под услови и во постапка утврдени со закон.
Статут
Член 23
(1) Националната установа има статут со кој се уредуваат работата и организацијата на установата и обезбедувањето јавност во нејзината работа. Со статутот особено се утврдуваат дејноста, внатрешната организација, името, седиштето, предметот на работа, раководењето, управувањето и други прашања кои се од значење за работата на установата,  утврдени со овој и со друг закон.

(2) Министерот за култура дава согласност на статутот од став (1) на овој член.

(3) За проширување на дејноста и за други статусни промени на националните установи одлучува Владата на Република Северна Македонија, доколку со закон поинаку не е определено.
(4) Управниот одбор на националната установа, на предлог на директорот на установата, на секои три години донесува стратегиски план за развој на националната установа.  

Оддел 3

Основање на локална установа

Член 24
(1) На основањето и работењето на локална установа во областа на културата соодветно се применуваат членовите  21, 22 и 23 од овој закон.

(2) Советот на општината, односно советот на Градот Скопје, односно советот на општините во Градот Скопје, донесува одлука за основање локална установа.

(3) Советот на општината, односно советот на Градот Скопје, односно советот на општините во Градот Скопје, дава согласност на статутот на локалната установа.

(4) Надлежниот орган на единицата на локалната самоуправа води евиденција за установите основани со средства од единицата на локалната самоуправа со седиште на територијата на единицата на локалната самоуправа.

(5) Надлежниот орган на единицата на локалната самоуправа е должен  во рок од 30 дена од денот на основањето на локалната установа, до Министерството за култура да ги достави податоците за установите кои се основани од единицата за локалната самоуправа.

Посебни услови за почеток на работа на установата 

Член 25
Со закон за одделна дејност од областа на културата може да се утврдат посебни услови за почетокот со работа на установата. 

Оддел 4

Органи на установата
Органи на националната установа
Член 26
Органи на националната установа се директор и управен одбор.
Орган на раководење
Член 27
(1) Орган на раководење на национална установа е директор.

(2) Директорот на националната установа ги врши следниве работи:

1. ја раководи, организира, координира и ја контролира работата на националната установа, во согласност со закон;

2. ја претставува националната установа и одговара за материјално-финансиското работење и за законитоста и економичноста на нејзината работа;

3. предлага стратегиски план за развој на националната установа;
4. донесува предлог-годишна програма за работа на националната установа, по претходна согласност од управниот одбор на националната установа;

5. ја организира и е одговорен за реализацијата на стратегискиот план за развој на националната установа и на годишната програма за работа на националната установа; 

6. ги извршува одлуките на управниот одбор на националната установа;

7. донесува акт за внатрешна организација и акт за систематизација на работните места, по претходна согласност на управниот одбор на националната установа; 

8. донесува поединечни акти во врска со работниот однос на вработените согласно закон; 

9. предлага акт за аудиција,  акт за начинот на управување со ефектот и акт за проверка на уметничките способности;        

10. формира стручни тимови, комисии, работни групи и други слични тела (трајни и повремени) и именува надворешни соработници во согласност со статутот;

11. врши и други работи во согласност со закон и со статут. 
Плата на директорот

Член 28 

(1) Платата на директорот на националната установа ја утврдува министерот за култура со одлука, по претходна согласност на Владата на Република Северна Македонија, а во зависност од видот на националната установа, бројот на вработените, сложеноста на работата и дејноста на националната установа. 

(2) Платата на директорот на локална установа ја утврдува градоначалникот со одлука, по претходна согласност на Министерството за култура, а во зависност од видот на локалната установа, бројот на вработените, сложеноста на работата и дејноста на локалната установа. 

(3) Вредноста на коефициентот на плата на директорот на националната установа ја утврдува министерот за култура, по претходна согласност на Владата на Република Северна Македонија.
(4) Вредноста на коефициентот на плата на директорот на локалната установа ја утврдува советот на општината, по претходна согласност на Владата на Република Северна Македонија.
Избор на директор

Член 29
(1) Министерот за култура го избира и го разрешува директорот на националната установа. 

(2) За избор на директор на национална установа се објавува јавен оглас на веб страницата на Министерството за култура и во два весника кои се издаваат на целата територија на Републиката од кои во еден од весниците кој се издава на јазикот што го зборуваат најмалку 20% од граѓаните кои зборуваат службен јазик различен од македонскиот јазик. 
(3) Јавниот оглас од ставот (2) на овој член трае 15 дена.
(4) Директорот се избира за мандат од четири години, со можност за уште еден последователен мандат во истата национална установа.
(5) За директор на националната установа може да биде избрано лице кое ги исполнува следните општи услови: 

1. е државјанин на Република Северна Македонија; 

2. во моментот на избирањето со правосилна судска пресуда не му е изречена казна или прекршочна санкција, забрана за вршење на професија, дејност или должност;

3. има стекнати најмалку 240 кредити според ЕКТС или завршен VII/1 степен соодветно високо образование утврдено со статутот на националната установа;
4. има еден од следните меѓународно признати сертификати или уверенија за активно познавање на англискиот јазик не постар од пет години: 

- ТОЕФЕЛ ИБТ - најмалку 74 бода,

- ИЕЛТС (IELTS) - најмалку 6 бода, 
- ИЛЕЦ (ILEC) (Cambridge English: Legal) - најмалку Б2 (B2) ниво, 
- ФЦЕ (FCE) (Cambridge English: First) – положен, 
- БУЛАТС (BULATS) - најмалку 60 бода или

- АПТИС (АPTIS) - најмалку ниво Б2 (B2).
5. има најмалку седум години работно искуство по дипломирањето во дејноста кој е предметна за работата на националната установа во која конкурира и реализирано најмалку 10 проекти во дејноста во која конкурира. Проектите во чија реализација учествувал како носител на проектот, координатор или раководител на проектот или  како автор, уметник или како културен работник, треба да се:

- видливи во јавноста, (има објави во дневни весници и/или на интернет страници, или се застапени и верификувани од страна на домашната културна и стручна сцена, или за нив има добиено домашни награди и/или признанија и/или позитивни осврти, рецензии, критики и медиумски објави во Република Северна Македонија), или 

- меѓународно афирмирани (меѓународни претставени, со нив има учествувано на меѓународни манифестации и на други настани, или за нив  има добиено меѓународни награди и/или признанија, или позитивни осврти, рецензии, критики и медиумски објави во странство).
(6) По исклучок од ставот (5) на овој член, за директор на националната установа од областа на заштитата на културното наследство, покрај условите од ставот (5) на овој член, лицето треба да има стекнато стручно звање од областа на заштитата на културното наследство или научно звање стекнато во согласност со закон, поврзано со дејноста на националната установа.
 (7) Кандидатот за директор, на јавниот оглас од ставот (2) на овој член задолжително доставува:

- предлог програма за работа и за развој на установата за период од четири години и

- апстракт за предлог програмата од алинејата 1 од овој став.
(8) Со статутот на националната установа може да се утврдат посебни услови за избор на директор, во зависност од дејноста на установата.
Постапка за избор на директор

Член 30
 (1) Министерот за култура во рок од десет дена од објавувањето на јавниот оглас од членот 29 став (2) од овој закон формира стручна комисија за оцена на пријавите на јавниот оглас од членот 29 став (2) од овој закон (во натамошниот текст: стручната комисија).
(2) Стручната комисија е составена од најмалку три члена, кои се експерти од областа во која се спроведува постапката за избор на директор.

(2) Стручната комисија во рок од 15 дена, од денот на завршувањето на рокот за пријавување од членот 29 став (3) од овој закон, до министерот за култура, доставува извештај кој содржи особено:

 - биографски податоци за кандидатите; 

- оцена за исполнување на општите и посебните услови утврдени во јавниот оглас и статутот на националната установа

- оцена за стручните и другите квалитети на кандидатите; 

- оцена на понудената предлог програма за работа и развој на установата и
- предлог на кандидат/и за избор на директор. 

(3) Доколку согласно извештајот од ставот (2) на овој член се констатира дека повеќе кандидати ги исполнуваат условите од членот 29 од овој закон, министерот за култура може да оствари интервју со кандидатите.

(4) Министерот за култура, во согласност со предлогот на стручната комисија содржан во  извештајот од став (2) на овој член, односно во согласност со оствареното интервју, во рок од 30 дена од денот на завршувањето на јавниот оглас, донесува решение за вршење избор, односно за невршење избор на директор.
(5) Против решението од ставот (3) на овој член кандидатот кој не е избран, во рок од 30 дена од денот на приемот на известувањето за извршен избор за директор, може да поведе управен спор.
(6) Доколку во постапката на одлучување се утврди дека постојат суштински и/или формално правни недоследности во смисла дека јавниот оглас не е во согласност со закон или статутот на националната установа, министерот за култура донесува решение за поништување на јавниот оглас од членот 29 став (2) од овој закон.

(7) Против решението од ставот (6) на овој член може да се поведе управен спор во рок од 30 дена од денот на доставувањето на решението.
 
(8) Министерот за култура го избира директорот најдоцна три месеци пред истекот на мандатот на претходниот директор.

(9) Решението од ставот (4) на овој член и апстрактот за работа и за развој на установата од член 29 став (7) алинеја 2 од овој закон се објавуваат на веб страницата на Министерството за култура, на веб страницата и на огласната табла на установата.
Престанок на мандат и разрешување на директор

Член 31
(1) Мандатот на директорот на националната установа му престанува по сила на закон во еден од следниве случаи:

1. на негово барање, односно оставка поднесена во писмена форма;

2. ако е осуден за кривично дело со правосилна судска пресуда со која е изречена казна затвор во траење од најмалку шест месеци;

3. ако кај него настанала трајна или привремена неспособност за непречено вршење на функцијата подолго од шест месеци или настанала смрт; 

4. ако ги исполнува условите за старосна пензија согласно закон.

(2) Директорот на националната установа може да биде разрешен пред истекот на мандатот за којшто е избран, доколку со записник од извршен инспекциски надзор се утврди дека:

- не ја остварува годишната програма за работа на националната установа;
- не работи во согласност со закон, статут и со актите на националната установа;
-  неоправдано не ги спроведува одлуките на управниот одбор или постапува спротивно од нив; 

- ненаменски ги користи средствата добиени од Министерството за култура или средствата од сопствени приходи на националната установа;
- ја донесе предлог-годишна програма за работа на националната установа, без претходна согласност од управниот одбор на националната установа.

 (3) Директорот на националната установа може да биде разрешен пред истекот на мандатот за којшто е избран, доколку управниот одбор даде образложен предлог до министерот за култура за негово разрешување.
(4)  Директорот на националната установа може да биде разрешен пред истекот на мандатот за којшто е избран,  и доколку:

- во рокот определен во член 32 став (1) од овој закон не достави извештај за својата работа;

- во рокот определен во член 32 став (2) од овој закон не ги отстрани недостатоците во работењето.
Следење на работата на директорот

Член 32 

(1) Директорот на националната установа е должен два пати во годината, и тоа во јули во тековната и во јануари наредната година, за претходната година, до министерот за култура да достави извештај за финансиското работење на националната установа и извештај за остварувањето на годишната програма за работа на националната установа.

(2) Доколку при проверката на извештаите од ставот (1) на овој член од страна на Министерството за култура се утврдат недостатоци и/или загуби во финансиското работење, односно ако се утврди дека програмата за работа на националната установа не се спроведува согласно утврдената динамика и во рамките на утврдените средства,  директорот е должен да ги отстрани недостатоците и загубите во рок определен од министерот за култура кој не може да биде подолг од шест месеци.

(3) Доколку и по истекот на рокот од ставот (2) на овој член директорот не ги отстрани утврдените недостатоци и во тој период повторно има недостатоци и/или загуби во финансиското работење и во остварувањето на годишната програма за работа на националната установа, кои се резултат на работата на директорот, министерот за култура ќе го разреши директорот и ќе именува вршител на должноста директор согласно членот 33 од овој закон.

Вршител на должноста директор

Член 33 

(1) Во случај кога не е избран директор на национална установа, или предвреме му престанал мандатот или во случај кога е разрешен директорот, министерот за култура, без објавување на јавен оглас, именува вршител на должноста директор од редот на вработените, кој ги исполнува општите услови од член 29 став (5) точки 3 и 5 од овој закон. 
(2) Доколку од редот на вработените во националната установа нема лице кое ги исполнува условите за избор на директор од ставот (1) на овој член, министерот за култура, може за вршител на должност директор да именува надворешно лице кое ги исполнува општите услови од член 29 став (5) точки 3 и 5 од овој закон 
(3) Исполнетоста на условите од ставовите (1) и (2) на овој член ја утврдува Министерството за култура.

(4) Вршителот на должноста директор ги има сите права и обврски на директор на национална установа.
(5) Вршителот на должноста директор се именува за времето до изборот на директор на националната установа, а најдолго за три месеци. Доколку на јавниот оглас за избор на директор не се избере директор и по истекот на три месеци, може да се именува нов или истиот вршител на должноста директор, но за период не подолг од 6 месеци.
(6) Министерството за култура, најдоцна во рок од 30 дена по именувањето вршител на должноста директор, распишува јавен оглас за избор на директор. 
(7) Министерот за култура еден ист вршител на должност во иста национална установа може да именува само два пати.

Спреченост за вршење на функцијата директор

Член 34
(1) Во случај на отсутност или кога поради болест и од други причини директорот на националната установа не може да ја врши должноста, заради непречено функционирање на установата него го заменува: 

1.  лице од редот на раководните нивоа на вработените во установата што го овластува директорот на установата за период до пет дена  спреченост;

2.  лице од редот на раководните нивоа на вработените во установата што го овластува управниот одбор на установата за период  до 30 дена спреченост или
3.  лице од редот на раководните нивоа на вработените во установата што го овластува министерот за култура за повеќе од 30 дена спреченост. 
(2) Со овластувањето  од ставот (1) на овој член се утврдуваат работите кои ќе ги врши лицето кое го заменува директорот и временскиот рок на важност на овластувањето и висината на надоместокот за извршувањето на работите.
Орган на управување

Член 35
(1) Орган на управување на национална установа е управниот одбор.

(2) Управниот одбор го сочинуваат пет претставници што ги именува и ги разрешува министерот за култура, од кои двајца претставници се од редот на истакнати поединци од областа на културата, еден е од единицата на локалната самоуправа каде што се наоѓа седиштето на националната установа и двајца се од вработените во националната установа, кои ги предлагаат репрезентативните синдикати во националната установа. 
(3) За член на управниот одбор може да се именува лице кое ги исполнува следниве општи услови:
- е државјанин на Република Северна Македонија;

- има стекнато најмалку 180 кредити според ЕКТС или завршен VII/1 степен високо образование во соодветната облат и

- во моментот на именувањето со правосилна судска пресуда не му е изречена казна или прекршочна санкција забрана за вршење на професија, дејност или должност.

(4) Покрај општите услови од ставот (3) на овој член, членовите на управниот одбор треба да имаат и соодветно работно искуство и тоа:

  – најмалку еден член на управниот одбор треба да има најмалку пет години работно искуство од областа на дејноста на националната установа;

- најмалку еден член на управниот одбор треба да има најмалку три години работно искуство од областа на финансиското работење и 

- најмалку еден член на управниот одбор треба да има најмалку три години работно искуство од областа на правните работи.
(4) Во национална установа со помалку од десет вработени управниот одбор го сочинуваат три претставници што ги именува и ги разрешува министерот за култура, од кои еден член од единицата на локалната самоуправа, еден член од вработените и еден член од редот на истакнати поединци од областа на културата од ставот (3) на овој член. 
(5) По исклучок од ставот (2) на овој член, во новооснована национална установа управниот одбор го сочинуваат три претставници што ги именува и ги разрешува министерот за култура, од редот на истакнати поединци од областа на културата од ставот (3) на овој член. По вработување на над 10 вработени во новоосновата установа се именува нов управен одбор согласно ставот (2) на овој член.

(6) Членот од локалната самоуправа го предлага градоначалникот на општината, односно градоначалникот на Градот Скопје, односно градоначалникот на општините во Градот Скопје од редот на истакнати поединци од областа на културата од ставот (3) на овој член. 

(7) Ако градоначалникот на градоначалникот на општината, односно градоначалникот на Градот Скопје, односно градоначалникот на општините во Градот Скопје во рок од 15 дена од денот на доставувањето на барањето од Министерството за култура не предложи претставник за член на управниот одбор, министерот за култура ќе го именува членот од редот на истакнати поединци од областа на културата од ставот (3) на овој член.

(8) Претседателот и членовите на управниот одбор на националната установа се именуваат врз принципот на стручност и компетентност и правична и соодветна застапеност на заедниците со мандат од четири години и може повторно да бидат именувани. 

(9) На претседател или член на управниот одбор може да му престане мандатот, доколку:

1.  поднесе оставка;

2. е осуден за кривично дело со правосилна судска пресуда со која е изречена казна затвор во траење од најмалку шест месеци;

3. кај него настанала трајна или привремена неспособност за непречено вршење на функцијата подолго од шест месеци.

(10) Претседател или член на управниот одбор може да биде разрешен пред истекот на мандатот доколку:

1. работи спротивно на закон и статут или се констатира дека по негова вина националната установа не ја остварува својата дејност;

2. неоправдано отсуствува трипати едноподруго од седници на управниот одбор или  не ја врши должноста подолго од шест месеци;  

3. се утврди дека има лично, преку трето лице или по која било основа, интереси кои можат да влијаат врз неговата независност и непристрасност во работата на управниот одбор, односно судир на интереси;

4. не презел мерки за надминување на состојбите во установата за кои е надлежен; 

5. дал согласност на предлог-годишната програма за работа на националната установа која не е во согласност со приоритетите на Министерството за култура утврдени во годишниот план за финансирање на културата од членот 50 став (1) од овој закон, односно од членот 51 од овој закон;

6. не учествува во одлучувањето за прашања од надлежност на управниот одбор најмалку трипати во рок од една година.
(11) Претседател или член на управен одбор може да биде разрешен пред истекот на мандатот и на образложен предлог од оној кој го предложил.
(12) Претседателот и членовите на управниот одбор на националната установа имаат право на месечен надоместок за својата работа, врз основа на присуство на седници на управниот одбор на националната установа.

(13) Вкупниот месечен надоместок на претседателот и членовите на управниот одбор на националната установа поединечно, на годишно ниво не смее да го надмине износот од една половина од просечната нето-плата на вработените во националната установа исплатена во претходната година.
Судир на интереси

Член 36
(1) Претседателот и членовите на управниот одбор до Министерството за култура доставуваат изјава дека немаат судир на интереси во однос на нивното учество во работата на управниот одбор. 

(2) Во случај на постоење судир на интереси во работата на управниот одбор, се применува Законот за спречување на корупција и судир на интереси.

Надлежност на управниот одбор

Член 37
(1) Управниот одбор на националната установа ги врши следниве работи:

1. донесува статут на националната установа;

2. дава согласност на предлог-годишната програма за работа на националната установа и ја донесува годишната програма за работа на националната установа по склучувањето на договорот со Министерстовото за култура за нејзино финансирање; 

3. дава согласност на актот за внатрешна организација и на актот за систематизација на работните места на националната установа;

4. донесува акти и усвојува документи за финансиското работење на националната установа согласно прописите за материјално и финансиско работење;

5. одлучува во втор степен за решенија што ги донесува директорот;
6. дава образложен предлог на министерот за култура за разрешување на директорот;
7. донесува деловник за својата работа;

8. ја следи реализацијата на  годишната програма за работа на националната установа;

9. донесува акти за аудиција, за начинот на оценување на ефектот  на носителите на дејност и за проверка на уметничките способности на носителите на дејност;

10. еднаш годишно до Министерството за култура доставува извештај за својата работа; 

11. врши други работи утрдени со закон и со статут.

(2) Со управниот одбор раководи претседателот на управниот одбор. 
(3) Управниот одбор одлучува со мнозинство гласови од вкупниот број  членови.

(4) Со статутот на националната установа може да се утврдат и други надлежности на управниот одбор  во согласност со закон.

Програмски/уметнички/струченсовет

Член 38
(1) Директорот основа програмски односно уметнички совет односно стручен совет на националната установа, согласно статутот. Програмскиот односно уметничкиот односно стручниот совет ги разгледува програмските, уметничките односно стручните аспекти од работата на установата и му дава предлози и мислења по нацрт годишната програма за работа на установата.

(2) Составот, надлежноста и работата на програмскиот, односно уметничкиот совет се уредува со статутот на националната установа.
Органи на локална установа

Член 39
(1) На раководењето и управувањето со локалната установа соодветно се применуваат одредбите од член 25  до член 38 од овој закон.

(2) Со локалната установа раководи директор, кој го избира и разрешува градоначалникот на општината, односно градоначалникот на Градот Скопје, врз основа на  јавен оглас, согласно член 29 од овој закон.

(3) Орган на управување на локалната установа  е управниот одбор.

(4) Управниот одбор го сочинуваат пет претставници кои ги именува и разрешува советот на општината, односно советот на Градот Скопје, односно советот на општините во градот Скопје, од кои тројца се од редот на истакнати поединци од областа на културата  од членот 35 став (3) од овој закон и двајца од вработените во локалната установа. 

(5) Во локална установа со помалку од десет вработени управниот одбор го сочинуваат три претставници што ги именува и ги разрешува советот на општината, односно советот на Градот Скопје, односно советот на општините во Градот Скопје, од кои еден член е од редот на вработените во локалната установа и двајца од редот на истакнати поединци од областа на културата од членот 35 став (3) од овој закон. 
Оддел 5

Пренесување на основачки права 

Одлука за пренесување основачки права на установа

Член 40
(1) Владата на Република Северна Македонија, по предлог на министерот за култура, а по претходна согласност на единицата на локалната самоуправа, со одлука може основачките права на национална установа да ги пренесе на единицата на локалната самоуправа на чија територија е седиштето на установата, врз основа на што таа стекнува статус на локална установа. Одлуката се донесува врз основа на елаборат во кој ќе бидат содржани реални показатели за оправданоста од пренесување на основачките права на установата и за финансиските капацитети на единицата на локалната самоупрва за одржливо финансирање на дејноста на установата.

(2) Со одлуката од став (1) на овој член се утврдуваат прашањата за пренесување на имотот, на опремата, на човечките ресурси, на средствата за работа на установата и за други релевантни прашања.

(3) Со денот на регистрацијата на локалната установа во Централниот регистар на Република Северна Македонија престанува мандатот на директорот и управниот одбор. До регистрацијата на установата, директорот и управниот одбор ги подготвуваат сите потребни акти за пренесување на основачките права на установата.

(4) Советот на Градот Скопје, по предлог на градоначалникот, а по претходна согласност на советот на општината во Градот Скопје, со одлука може основачките права на градската јавна установа да ги пренесе на општините во Градот Скопје на чија територија е седиштето на установата, врз основа на што таа стекнува статус на општинска јавна установа. 
(5) На локално ниво не можат да се пренесат националните установи кои:

1. имаат матична функација согласно закон;
2. се единствени од својот карактер;

3. се основани согласно закон заради нивната координирачка функција во однос на останатите установи;

4. реализираат меѓународни програмски содржини само во одреден период од годината;
5. ја негуваат културата на заедниците во Република Северна Македонија и го промовираат интеркултурализмот.
Оддел 6 

Самостоен уметник и културен работник
Член 41
Авторот, уметникот, односно културниот работник кој уметничките, односно стручните работи ги остварува професионално во вид на занимање и доколку согласно закон, се регистрира за вршење на дејност од областа на културата, може да се стекне со статус на самостоен уметник, согласно со овој закон (во натамошниот текст: самостојниот уметник).
Член 42
(1) Co цел да се обезбедат поповолни услови за вршење уметнички, односно стручни работи во остварувањето на културата, на самостојниот уметник кој остварува приход од својата дејност согласно со закон, може да му се доделат месечни надоместоци од средства од Буџетот на Република Северна Македонија за придонесите за здравствено, пензиско и инвалидско осигурување (во натамошниот текст: месечните надоместоци), за што одлучува министерот за култура. 

(2) Висината на месечните надоместоци од ставот (1) на овој член ја утврдува министерот за култура, врз основа на просечната бруто плата во Република Северна Македонија исплатена во претходната година, според податоците објавени од страна на Државниот завод за статистика на Република Северна Македонија.
Член 43
(1) На самостојниот уметник може да му се доделат месечните надоместоци од членот 42 од овој закон, ако ги исполнува следниве општи услови:

1. да е државјанин на Република Северна Македонија; 
2. да живеел, односно престојувал во Република Северна Македонија најмалку 6 месеци во текот на годината;
3. да има постигнати потврдени резултати во работата;

4. да не остварил право на пензија; и
5. да не е на формално образование од I и II степен (180 и 240 ЕКТС).
(2) Поблиските критериуми по одделни видови уметнички, односно стручни работи во културата за добивање месечни надоместоци на самостоен уметник ги пропишува министерот за култура. 
(3) Месечните надоместоци од членот 42 од овој закон може да се доделат и на самостоен уметник од државите – членки на Европскиот економски простор, кој ги исполнува општите услови од ставот (1) точки 2, 3 и 4 од овој член. 
Стекнување на правото на месечни надоместоци

Член 44
(1) За стекнување на правото на месечни надоместоци на самостоен уметник, Министерството за култура во ноември во тековната година за наредната година распишува конкурс.

(2) Конкурсот од став (1) на овој член се објавува на веб страницата на Министерството за култура и во два весници што се издаваат на целата територија на Република Северна Македонија од кои во еден од весниците што се издаваат на јазикот што го зборуваат најмалку 20% од граѓаните кои зборуваат службен јазик различен од македонскиот јазик и истиот трае 30 дена од денот на објавувањето. 

(3) Министерот за култура, по предлог на стручна комисија, а во согласност со член 43 од овој закон, во рок од 30 дена од денот на донесувањето на Буџетот на Република Северна Македонија донесува решение за утврдување на правото на месечни надоместоци на самостоен уметник.

(4) За избор на членови на стручната комисија од ставот (3) на овој член, министерот за култура може да објави јавен повик. Избраните членови имаат мандат од две години. Од избраните членови на јавниот повик министерот за култура именува претседател на стручната комисија. Доколку на јавниот повик не се пријават доволен број кандидати, министерот за култура може да именува членови на стручната комисија врз принципот на стручност и компетентност и соодветна и правична застапеност на заедниците во Република Северна Македонија.

(5) За член на стручната комисија од ставот (3) на овој член може да биде именувано лице со најмалку пет години искуство во остварување и реализација на проекти од соодветната дејност во која се избира, што се докажува со доставување на биографија, домашни и меѓународни награди и признанија и/или позитивни осврти, рецензии, критики, препораки од релевантни здруженија.
(6) Против решението од ставот (3) на овој член, во рок од 15 дена од денот на неговото доставување, може да се изјави жалба до Државната комисија за одлучување во управна постапка и постапка од работен однос во втор степен.
 

(7) Жалбата не го одлага извршувањето на решението. 
Член 45
(1) Обврзник за пресметка и уплата на месечните надоместоци  на самостоен уметник во постапка пропишана со овој закон, е самостојниот уметник.
(2) Самостојниот уметник во јануари во тековната година за претходната година до Министерството за култура доставува годишен извештај за својата работа. Извештајот содржи докази за извршени уплати на надоместоците на соодветните органи, податоци за неговата уметничка односно стручна работа во претходната година, како и докази за живеењето, односно пррестојувањето во Републиката најмалку 6 месеци во претходната година.  
(3) Врз основа на извештајот од ставот (2) на овој член и доставено барање за продолжување на статусот на самостоен уметник, а во согланост со членот 44 став 3 од овој закон, на самостојниот уметник му се продолжува правото на месечните надоместоци за следната година, за што министерот за култура донесува решение.
(4) Доколку самостојниот уметник не го достави извештајот од ставот (2) на овој член, во рокот утврден во ставот (2) на овој член, или не достави докази за неговата уметничка односно стручна работа во претходната година,  на самостојниот уметник му престанува правото на месечни надоместоци, за што министерот за култура донесува решение.
(5) По исклучок од ставот (4) на овој член, а на барање на самостојниот уметник кој во претходната година користел породилно отсуство, врз основа на предлог на стручната комисија од членот 44 став (3) од овој закон, на самостојниот уметник може да му биде продолжено правото на месечните надоместоци за следната година, за што министерот за култура донесува решение.

(6) Барањето од ставовите (3) и (5) на овој член се поднесува лично до Министерството за култура или во електронска форма со употреба на средство за електронска идентификација преку Националниот портал за електронски услуги, согласно со прописите од областа на електронското управување и електронските услуги и од областа на електронски документи, електронска идентификација и доверливите услуги.
(7) Против решението од ставот (4) на овој член, во рок од 15 дена од денот на неговото доставување, може да се изјави жалба до Државната комисија за одлучување во управна постапка и постапка од работен однос во втор степен.

(8) Решението од ставот (5) на овој член може да се издаде и во форма на електронски документ кој се доставува на профилот на подносителот на барањето на Националниот портал за електронски услуги или во Една точка за услуги, согласно прописите од областа на електронското управување и електронските услуги и од областа на електронските документи, електронската идентификација и доверливите услуги.
(9) Формата и содржината на образецот на барањата од ставите (3) и (5) на овој член ги пропишува министерот за култура.
Престанување на правото на месечни надоместоци на самостоен уметник 

Член 46
Престанувањето на правото на месечни надоместоци на самостоен уметник престанува по негово барање или ако:

1. се наоѓа на издржување затворска казна подолго од шест месеци сметано од денот на почнувањето на издржувањето на казната;

2. добие статус на редовен студент;

3. исполни услови за пензија; 

4. заснова работен однос кај друг правен субјект.
Решение за престанување на правото 

на месечни надоместоци на самостојниот уметник

Член 47
(1) Самостојниот уметник е должен веднаш, односно најдоцна во рок од 15 дена, да го извести Министерството за култура за причините за престанувањето на правото на месечни надоместоци од членот 46 од овој закон.

(2) Во случаите од членот 46 од овој закон, министерот за култура најдоцна во рок од 30 дена од денот на дознавањето на причината за престанокот на правото донесува решение за престанок на правото на месечни надоместоци на самостоен уметник. 

(3) Против решението од став (2) на овој член во рок од 15 дена од денот на неговото доставување, може да се изјави жалба до Државната комисија за одлучување во управна постапка и постапка од работен однос во втор степен.
 
(4) Жалбата не го одлага извршувањето на решението.
Паричен надоместок на уметник, културен работик и стручен работник
Член 48
(1) Автор, уметник, културен работник и стручен работник од областа на заштитата на културното наследство, кој остварил право на пензија и кој е добитник на една од следниве награди за областа на културата и уметноста:

· републичката, односно државната награда „11 Октомври“ или 

· републичката, односно државната награда „Св. Климент Охридски“ или 

· државната награда „23 Октомври“ или

· државната награда „22 Ноември“.
има право на месечен паричен надоместок во висина на разликата меѓу пензијата што ја остварува  и износот од 38.500 денари.

 (2) Доколку уметникот, односно културниот работник, односно стручниот работник од областа на заштитата на културното наследство е добитник на една од наградите од ставот (1) на овој член, а на денот на влегувањето во сила на овој закон не остварил право на пензија, со правото на месечен паричен надомест од ставот (1) на овој член ќе се стекне со денот на остварувањето на правото на пензија.

(3) Доколку уметникот, односно културниот работник, односно стручниот работник од областа на заштитата на културното наследство остварил право на пензија, а една од наградите од ставот (1) на овој член ќе ја добие по денот на влегувањето во сила на овој закон, со правото на месечен паричен надоместок од ставот (1) на овој член ќе се стекне со денот на добивањето на наградата.

(4) Правото од ставовите (1), (2) и (3) на овој член уметникот, односно културниот работник, односно стручниот работник од областа на заштитата на културното наследство, го остварува со поднесување барање до Министерството за култура, кон кое се доставува и доказ за висината на пензијата и доказ дека е добитник на една од наградите од ставот (1) на овој член.
(5) Барањето од ставот (4) на овој член уметникот, односно културниот работник, односно стручниот работник од областа на заштитата на културното наследство лично или со употреба на средство за електронска идентификација преку Националниот портал за електронски услуги, согласно со прописите од областа на електронското управување и електронските услуги го поднесува во Министерството за култура.
(6) За остварување на правото од ставовите (1), (2) и (3) на овој член министерот за култура, во рок од 15 дена од денот на поднесувањето на барањето од ставот (4) на овој член, донесува решение.
(7) Решението од ставот (6) на овој член може да се издаде и во форма на електронски документ кој се доставува на профилот на подносителот на барањето на Националниот портал за електронски услуги или преку квалификувана електронска препорачана достава на електронска адреса наведена од подносителот на барањето, согласно со прописите од областа на електронското управување и електронските услуги и од областа на електронските документи, електронската идентификација и доверливите услуги.
(8) Против решението од ставот (5) на овој член во рок од 15 дена од денот на приемот на решението да се изјави жалба до Државната комисија за одлучување во управна постапка и постапка од работен однос во втор степен.
(9) Жалбата од ставот (8) на овој член против решението од ставот (6) на овој член може да се поднесе и во електронска форма со употреба на средство за електронска идентификација преку Националниот портал за електронски услуги, согласно со прописите од областа на електронското управување и електронските услуги. (10) Надоместокот се исплаќа со средства од Буџетот на Република Северна Македонија, преку Министерството за култура, сметано од денот на стекнувањето на правото на надоместок согласно со ставот (5) на овој член, па до крајот на животот.

Глава четврта 

ФИНАНСИРАЊЕ НА КУЛТУРАТА
Оддел 1
Средства за финансирење на културата
Член 49
(1) Финансирањето на културата се врши со средства од: 

1. буџетот на Република Северна Македонија;

2. буџетот на единиците на локалната самоуправа;

3. донации и спонзорства;

4. сопствени приходи;

5. други извори согласно закон.

(2) Министерството за култура, со средствата од Буџетот на Република Северна Македонија ја финансира работата на националните установи и учествува во финансирањето на програми и проекти на субјекти кои ја остваруваат културата, согласно овој закон. 

(3) Средствата од Буџетот на Република Северна Македонија се користат и за афирмирање и унапредување на културата на сите заедници во Република Северна Македонија.

Годишен план за финансирање на културата

Член 50
(1) Во согласност со членот 3 и начелата од овој закон,  министерот за култура донесува годишен план за финансирање на културата (во натамошниот текст: годишниот план).

(2) Годишниот план се  донесува   во мај во тековната година за наредната година.

(3) Со годишниот план се утврдуваат приоритетите за финансирање на културата за наредната година кои се однесуваат особено на:

1. мерки за развој во дејностите и активностите од културата согласно акцискиот план на националната стратегија; 
2. остварување  на културните потреби на заедниците во Републиката; 
3. мерките за поттикнување на уметничкото творештво;
4. приоритетите за финансирање на заштитата на културното наследство за наредната година, согласно планот за финансирање на заштитата на културното наследство од членот 51 став (1) од овој закон.
(4) Во годишниот план одделно се утврдуваат приоритетите за работа на националните установи и проектираните средства за финансиското учество на Министерството за култура во нивните годишни програми.  

(5) Приоритетите за финансирање на културата утврдени во Годишниот план се  во рамките на средствата планирани со буџетот за наредната година. 

(6) Во годишниот план се изразени и проектираните средства за  финансирање на проектите и програмите од членовите 53 и 60 од овој закон и проектираните средства за финансирање на годишните програми за работа на националните установи од областа на заштитата на културното наследство од членот 51 од овој закон.
(7) Годишниот план се објавува на веб страницата на Министерството за култура.

План за финансирање на заштитата на културното наследство
Член 51
(1) За финансирање на годишните програми за работа на националните установи од областа на заштитата на културното наследство, Министерството за култура донесува План за финансирање на заштитата на културното наследство, за период од пет години.

(2) Планот за финансирање од ставот (1) на овој член, се изработува на предлог на установите за заштитата на културното наследство и на овластените субјекти за заштита на нематеријалното културно наследство и на фонотечните добра, врз основа на нивните извештаи од извршените увиди во состојбата со културното наследство.
Оддел 2 

Финансирање на работата на национална установа
Член  52
(1) Согласно приоритетите од годишниот план од членот 50 од овој закон, директорот на националната установа во јуни во тековната година за наредната година, до Министерството за култура доставува предлог-годишна програма за работа на националната установа, по претходно добиена согласност од управниот одбор.

(2) Предлог-годишната програма за работа на националната установа, со исклучок на предлог-годишната програма за работа на национална установа од областа на заштитата на културното наследство, треба задолжително да содржи најмалку еден проект што ќе биде реализиран во партнерство/копродукција со автори, уметници, културни работници, самостојни уметници, здруженија и фондации од областа на културата, млади уметници и правни лица кои вршат дејности или активности од областа на културата, како и проекти со кои се афирмира културата на припадниците на заедниците во Република Северна Македонија или да содржи  најмалку еден проект на друг носител на проект кој ќе се реализира  во просторот кој националната установа го користи. 
(3) Во предлог-годишната програма за работа на националната установа се изразени средствата потребни особено за: програмски активности, оперативни трошоци на установата, плати и други надоместоци за вработените и за надворешните соработници кои би биле ангажирани за остварување на програмата, материјалните трошоци и трошоците за инвестициско одржување, осигурување, адаптација и набавка на опрема на установата и друго.
(4) Во предлог-годишната програма националните установи ги изразуваат и средствата планирани да се остварат по други основи како сопствени приходи, приходи од услуги и донации и други приходи.
(6) Во предлог-годишната програма за работа на националната установа се изразени и трошоците на одделните проекти по намени и активности.
(5) Доколку установата не располага со доволен број на врабоени  за реализација на проектот, во прилог се доставуваат и договори за соработка меѓу установата која е носител на проектот и установата која со своите вработени ќе учествува во реализација на проектот на установата.

Договор за финансирање на работата 

на национална установа

Член 53
(1) Министерот за култура, (алтернатива: на предлог на стручните оценувачи од член 57 од овој закон) до крајот на тековната година, а најдоцна во рок од 30 дена од денот на донесување на Буџетот на Република Северна Македонија, со директорот на националната установа склучува договор за финансирање на годишната програма за работа на националната установа, во кој се утврдува износот на средства по намени како и вкупниот износ на средствата за работа на националната установа (во натамошниот текст: годишна програма).

(2) Согласно приоритетите од годишниот план, министерот за култура може да склучи и посебен договор/програма за повеќегодишно финансирање на одреден проект или активност  на националната установа во согласност со Законот за буџетите.
Член 54
(1) На договорот од членот 53 став (1) од овој закон се применуваат прописите од областа на облигационите односи. Составен дел на  договорот е оперативен и финансиски план во кој се утврдуваат особено: намените за кои се доделуваат средствата, динамиката и рокот на реализирање на поединечните проекти содржани во годишната програма..

(2) Националната установа е должна наменски да ги користи средствата добиени од Министерството за култура врз основа на договорот од членот 53 став (1) од овој закон и да ја реализира годишната програма во рамките на обезбедените средства од Министерството за култура и од други извори. 

(3) Министерството за култура врши контрола и надзор над наменското и законито користење на средствата од договорот од членот 53 став (1) од овој закон. Министерот за култура може да овласти и стручни лица или независни ревизори да вршат контрола на реализацијата на годишната програма за работа на националната установа.

(4) Директорот не смее ненаменски да ги користи  средствата добиени од Министерството за култура ниту да презема финансиски обврски над средствата утврдени со договорот. Доколку со контрола и надзор од Министерството за култура се утврди дека директорот ненаменски ги користел средствата добиени од Министерството за култура, односно превзел обврски над средствата утврдени во договорот, а не ги обезбедил од други извори, ќе одговара за злоупотреба на службена положба и овластување во согласност со Кривичниот законик. 
Оддел 3

Јавност во работата на националната установа
Член 55
(1) Националната установа е должна на својата веб страница или на друг соодветен начин да ја објави годишната програма за работа и износот на средствата за работа на установата од Буџетот на Република Северна Македонија и од сопствените приходи. 

(2) Националната установа во првиот квартал од тековната година за претходната година до Министерството за култура доставува извештај за реализација на годишната програма за работа, кој особено содржи: наративен приказ за реализација на годишната програма, спецификација за вкупно потрошените средства и одделно за секој проект, договори, сметки, фактури и конечен финансиски извештај со сите износи и извори на финансирање.  

(3) Извештајот од став (1) на овој член националната установа го објавува на својата веб страница или на друг соодветен начин.
Оддел 4

Годишен конкурс за финансирање  проекти од областа на културата

Член 56
(1) Министерството за култура, во согласност со годишниот план, објавува годишен конкурс за учество во финансирање проекти на субјектите кои ја остваруваат културата од членот 2 точка 1 од овој закон  (во натамошниот текст: годишниот конкурс).

(2) Годишниот конкурс се објавува во септември во тековната година за наредната година и трае најмалку 30 дена од денот на објавувањето.
(3) Годишниот конкурс се објавува на веб страницата на Министерстовото за култура,  и во  најмалку во еден од весниците што се издаваат на македонски јазик и во еден од весниците што се издаваат на јазикот што го зборуваат најмалку 20% од граѓаните кои зборуваат службен јазик различен од македонскиот јазик се објавува соопштение за годишниот конкурс.
(4) Годишниот конкурс задолжително содржи:

1. дејности и активности од културата на кои се однесува годишниот конкурс;

2. услови за учество;

3. приоритети за финансирање проекти по дејности и активности од културата;
4. буџет по дејности и активности од културата;

5. рок за поднесување на пријавите;

6. начин на поднесување на пријавата;

7. други информации.

(5) По исклучок од ставот (1) на овој член, Министерството за култура може да додели средства за реализација на проекти, кои од објективни причини не можеле да бидат доставени на годишниот конкурс и тоа на проекти од: 

- меѓународната дејност; или
-  заштитата на културното наследство. 

(6) На годишниот конкурс можат да учествуваат субјектите од член 2 точка 2 од овој закон, со исклучок на националните установи.

(7) Субјектите од член 52 став (2) од овој закон чии проекти се содржани во годишните програми на националните установи не можат со истите проекти да учествуваат на годишниот конкурс. 

 (8)  Критериумите и мерилата за оцена на проектите доставени на годишниот конкурс, по одделни дејности и активности, ги пропишува министерот за култура.

Оценување

Член 57
(1) Оцена на проектите поднесени на годишниот конкурс ја вршат стручни оценувачи (во натамошниот текст: оценувачите). 
(2) Административна селекција на пријавите од аспект на исполнетост на условите утврдени во член 56 став (4) од овој закон, врши Министерството за култура.
(3) Оценувачите ги избира министерот за култура, на јавен повик.
.

(4) За оценувач може да се избере лице кое има најмалку 10 години искуство во остварување и реализација на проекти од соодветната дејност во која се избира, што се докажува со доставување на биографија, домашни и меѓународни награди и признанија и/или позитивни осврти, рецензии, критики.
(5) За оценувач на проекти од областа на заштитата на културното наследство може да се избере лице кое покрај критериумот од ставот (4) на овој член има и стекнато стручно звање согласно прописите за заштита на културното наследство или научно звање стекното согласно закон.
(6) Оценувачите се избираат врз основа на критериумите од ставовите (4) и (5) на овој член и врз основа на родова еднаквост и соодветна и правична застапеност на граѓаните кои припаѓаат на сите заедници. 


(7) Јавниот повик од ставот (3) на овој член се објавува на веб – страницата на Министерството за култура во мај во тековната година и трае најмалку 30 дена од денот на објавувањето. Министерот за култура најдоцна во рок од 15 дена од денот на  завршувањето на јавниот повик ги избира оценувачите. Избраните оценувачи имаат мандат од една година, со право на реизбор. Доколку за потребите на оценување на пријавите нема доволен број оценувачи избрани на јавен повик, министерот за култура во рок од 15 дена од денот на завршување на постапката за избор, избира оценувачи врз основа на критериумите од ставовите (3) и (4) на овој член.
(8) Носител на проект, автор на проект, учесник во реализацијата на проект, како и претседател или член на органите на здружение пријавени на годишниот конкурс не може да биде оценувач на проектот или проектите со кој/и има судир на интереси.
(9) Пред почетокот на работата вработените во Министерството за култура кои вршат административна селекција на пријавите и оценувачите до министерот за култура поднесуваат писмена изјава дека немаат судир на интереси во однос на пријавите доставени на годишниот конкурс. Оценувачите доставуваат потпишана изјава за интрегритет со која гарантираат дека оценувањето на пријавите ќе го вршат професионално, доверливо, одговорно, правично и законито.
(10) Во случај на утврдување на постоење на судир на интереси се применува Законот за спречување на судир на интереси.
(11) Оценувачите во рок од 60 дена од завршувањето на годишниот конкурс до министерот за култура доставуваат збирен предлог  во кој се содржани податоци за проектите што се прифатени со износ на предложени средства за нивно финансирање и за проектите што се одбиени, со причини за нивното одбивање. 
(12) На оценувачите за извршената работа им следува соодветен надомест, кој го утврдува министерот за култура.
Годишна програма за проектите и програмите поддржани од Министерството за културакултурата
Член 58
(1) Министерот за култура може да не го прифати збирниот предлог од членот 57 став (11) од овој закон и со образложени причини за неприфаќањето да го врати на повторно оценување. Министерот за култура може да го врати предлогот на оценувачите на повторна оценка само еднаш.
(2) Врз основа на добиениот збирен предлог од членот 57 став (11) од овој закон, министерот за култура најдоцна во рок од 45 дена од денот на донесувањето на Буџетот на Република Северна Македонија, донесува годишна програма за финансирање на проектите и програмите на Министерството за култура (во натамошниот текст: годишната програма).
(3) Годишната програма ги содржи: 
- проектите што се избрани на годишниот конкурс, со носителот на проектот и износот на  доделените средства за реализација на проектот, 

- проектите што се одбиени на годишниот конкурс и

- пријавите што се отфрлени на годишниот конкурс. 
 (4) Согласно со годишната програма, министерот за култура, во рок од 10  дена од денот на донесување на годишната програма, донесува:

-  решение за избор на проект од областа на културата кое содржи податоци за подносителот на пријавата, наслов на проектот, износот на средства со кои Министерството за култура ќе учествува во финансирањето на проектот; или

 - решение за одбивање на проект, кое содржи податоци за подносителот на пријавата, наслов на проектот и образложени причини за одбивање на проектот; или

- решение за отфрлање на пријавата кое содржи податоци за подносителот на пријавата, наслов на проектот и образложени причини за отфрлање на пријавата.

 (5) Годишната програма, во рок од три дена од денот на донесувањата на решенијата од ставот (4) на овој член се објавува на веб страницата на Министерството за култура. Во годишната програма се објавуваат и имињата на оценувачите.
(6) Во јануари во тековната година, за претходната година Министерството за култура на веб страницата објавува ревидирана годишна програма, која ги содржи реализираните проекти со конечниот износ на средства со кои Министерството за култура учествувало во нивното финансирање и проектите кои се откажани од реализација. Во ревидираната годишна програма се содржани и проектите кои што се избрани во постапка по жалба.
(7) Против решенијата од ставот (4) на овој член може да се изјави жалба во рок од 15 дена до Државната комисија за одлучување во управна постапка и постапка од работен однос во втор степен. 

(8) Жалбата не го одлага извршувањето.
(9) Во Годишната програма се содржани и активности кои ги реализира Министерството за култура во функција на развој и промоција на културата во земјата и во странство. 
Други конкурси на Министерството за култура
Член 59
(1) Министерството за култура покрај годишниот конкурс, согласно годишниот план, во текот на годината распишува и други конкурси за финансирање програми, проекти и активности од областа на културата, и тоа: конкурси за единиците на локалната самоуправа, конкурси по одредени стратегиски прашања од областа на културата, превод на дела  на автори од Република Северна Македонија на странски јазик, стипендирање на дефицитарни кадри во културата, за негување и пренесување на нематеријалното културно наследство,  реализација на манифестации и активности во земјата и во странство. 

(2) Конкурсите од став (1) на овој член особено содржат:

1. програми, проекти и активности на кои се однесува конкурсот и услови за учество;

2. критериуми и мерила за оцена на квалитетот на програмите, односно на проектите односно на активностите;

3. рок за поднесување на пријавите;

4. начин на поднесување на пријавата;

5. други информации.

(3) На конкурсите од ставот (1) на овој член соодветно се применуваат одредбите од членовите 56, 57 и 58 од овој закон.

Конкурс за финансирање програми, односно проекти
за период од три години
Член 60
(1) Министерот за култура, врз основа на конкурс, склучува договор за период од три години за финансирање програми, односно проекти на приватни установи, здруженија и фондации и на други правни лица чии основач не е Република Северна Македонија односно единиците на локалната самоуправа, односно кои не се основани со јавни средства.

(2) Програмите односно проектите на субјектите од ставот (1) на овој член  треба да:


-  се комплексни, препознатливи и континуирано во истиот или сличен концепт  се реализираат во континуитет во последните 10 години;
· се реализираат со учество на признаени автори, уметници и културни работници од Републиката и од странство или 

· промовираат нови концепти, форми и методи на развој на културата
(3) Субјектите од ставот (1) на овој член треба да:


-     имаат континуитет од најмалку 10 години;
· имаат организациска структура за остварување на активноста;

· се финансираат и од други извори.
(2)  Конкурсот од став (1) на овој член особено содржи:

1. услови за учество;

2. рок за поднесување на пријавите;

3. начин на поднесување на пријавата;

4. други информации.

(3) На конкурсот од став (1) на овој член соодветно се применуваат одредбите од членовите 56, 57 и 58 од овој закон.

(4) На договорот од ставот (1) од овој член соодветно се применува членот 62 од овој закон, при што задолжително се утврдува рокот за реализација на програмата, односно проектот во години, а за висината на средствата по одделни години се склучува анекс кон договорот за секоја година одделно.
(5) Критериумите и мерилата за одлучување по пријавите на конкурсот ги пропишува министерот за култура.

(6) Конкурсот се објавува во јули во тековната година за наредните три години и трае најмалку 30 дена. Конкурсот се објавува на веб страницата на Министерстовото за култура, а најмалку во еден од весниците што се издаваат на македонски јазик и во еден од весниците што се издаваат на јазикот што го зборуваат најмалку 20% од граѓаните кои зборуваат службен јазик различен од македонскиот јазик се објавува соопштение за конкурсот.
(7) Субјетите од став (1) на овој член кој склучиле договор со Министерството за култура за финансирање на програми односно проекти за период од три години, не учествуваат на годишниот конкурс и на другите конкурси на Министерството за култура.

(8) По исклучок од став (1) на овој член, министерот за култура, врз основа на конкурс, склучува договор за период од три години за финансирање на проекти кои се избрани на јавните повици на Европската комисија.
(9) На конкурсот од став (8) на овој член соодветно се применуваат одредбите од членовите 56, 57 и 58 од овој закон.

Член 61
Проектите избрани на годишниот конкурс и на другите конкурси треба да се реализираат во тековната буџетска година, со исклучок на програмите, односно проектите од член 60 од овој закон кои треба да се реализираат во следните три години. 
Оддел 5

Склучување договор 

Член 62
(1) Субјектите чии проекти се избрани на годишниот конкурс или на другите конкурси на Министерството за култура (во натамошниот текст: корисниците), во рок од 30 дена  од денот на донесувањето на решенијата за вршење на избор на проект, со Министерството за култура склучуваат договор за учество во финансирање проект од културата. 

(2) На договорот од став (1) на овој член се применуваат прописите од областа на облигационите односи. Составен дел на  договорот е оперативен и финансиски план во кој се утврдуваат особено: намените за кои се доделуваат средствата, динамиката и рокот на реализирање на проектот. 
Извештај  за  реализација на договорите

Член 63
(1) Корисниците се должни наменски да ги користат средствата добиени со договорот од членот 62 од овој закон.

(2) Корисниците се должни во рок од еден месец сметано од денот на завршувањето на проектот до Министерството за култура да достават конечен извештај за реализацијата на проектот. Образецот на конечниот извештај се објавува на веб страницата на Министерството за култура. 

Следење и контрола на реализацијата на договорите 

Член 64 

(1) Министерството за култура преку надлежните организациони единици, врши контрола и ја следи реализацијата на склучените договори од членот 62 став (1) од овој закон и  врши инспекциски надзор над нивната реализација преку инспекторите за култура. 

(2) Корисниците се должни да ги овозможат контролата и надзорот од ставот (1) на овој член.

(3) Доколку со извештај од извршениот надзор и контрола се утврди дека доделените средства се користат спротивно на договорот од член 62 став (1) од овој закон, односно дека корисниците не се придржуваат до роковите и обврските утврдени во договорот, Министерството за култура еднострано ќе го раскине договорот и ќе го прекине натамошното финансирање на проектот и ќе поведе постапка пред надлежниот суд за враќање на доделените средства од Министерството за култура со законска затезна камата согласно закон.

(4)  Во случај од ставот (3) на овој член корисниците немаат право на учество на конкурс на Министерството за култура во следните три години.

Годишна програма за капитални проекти во културата

Член 65

(1) Министерството за култура, по претходна согласност од Владата на Република Северна Македонија, донесува годишна програма за изградба на нови објекти и за реконструкција, санација и адаптација на постојните објекти што ги користат националните установи (во натамошниот текст: годишната програма за капитални проекти во културата). Годишната програма за капитални проекти во културата се донесува во рок од 15 дена од денот на донесувањето на Буџетот на Република Северна Македонија.

(2) Годишната програма за капитални проекти во културата ја спроведува Министерството за култура во рамките на средствата кои се обезбедени во Буџетот на Република Северна Македонија за таа намена. 

(3) Годишната програма за капитални проекти во културата се објавува на веб страницата на Министерството за култура. 

Оддел 6

Годишен извештај  за работа на Министерството за култура 
Член 66
(1) Министерството за култура до крајот на март во тековната година за претходната година донесува годишен извештај за работа на Министерството за култура и го објавува на веб страницата на Министерството за култура. 
(2) Годишниот извештај од ставот (1) на овој член содржи податоци за реализацијата на проектите што се финансирани од Министерството за култура по конкурси, за програмите на националните установи, за проектите од годишната програма за капитални проекти во културата и за други активности од надлежност на Министерството за култура. Во Годишниот извештај е содржана и оценка на оценувачите за ефектите кои се постигнати со реализација на проектите избрани на годишниот конкурс.
 (3) Министерството за култура, може да организира и јавна презентација на реализираните проекти финансирани од Министерството за култура со средства од Буџетот на Република Северна Македонија.

Оддел 7

Финансирање на локалниот интерес во  културата

Член 67
(1) Единиците на локалната самоуправа ја финансираат културата, која е од локално значење за граѓаните во единиците на локалната самоуправа, со средства обезбедени од единиците на локалната самоуправа врз основа на годишен конкурс за финансирање проекти од локален интерес во културата.

(2) На финансирањето на локалниот интерес во културата соодветно се применуваат одредбите за финансирање програми и пректи од овој закон.
Оддел 8

Комора на културата

Член 68
(1) Заради остварување на заеднички интереси од областа на културата и за унапредување и професионален развој субјектите кој го остваруваат јавниот интерес во културата ид член 2 точка 2 од овој закон , можат да основаат комора на културата.

(2) Комората на културата е правно лице што се основа и работи согласно со прописите за здруженијата и фондации.

(3) Комората за култура:

 - го следи и оценува влијанието на културната политика врз културниот развој,

- доставува иницијативи за измена на закони и други прописи од областа на културата и дава мислење по истите;

- дава иницијативи и предлози за уредување на поединечни прашања од областа на културата.

(4) Комората за култура донесува статут во кој ги определува и работите кои ги врши за своите членови.

Глава петта

ПРАВА ОД РАБОТЕН ОДНОС ВО ЈАВНА УСТАНОВА ОД ОБЛАСТА НА КУЛТУРАТА

Оддел 1

Засновање работен однос со странец
Член 69
Во јавните установи од областа на културата странците може да се вработат и да работат  под услови и во постапка согласно со Законот за вработување и работа на странци и со овој закон.
Оддел 2
Права од работен однос во јавна установа од областа

 на културата
Член 70
Вработени лица во јавна установа од областа на културата се:

1. носители на дејност;

2. помошно-технички лица и

3. административни службеници.
Член 71
(1) Вработените во јавните установи од областа на културата од членот 70 точка 1 од овој закон кои ја вршат дејност на јавната установа од областа на културата имаат статус на носители на дејност (во натамошниот текст: носителите на дејност) и за нив се применуваат одредбите од овој закон, одредбите од Законот за вработените во јавниот сектор и општите прописи за работни односи.
(2) За носителите на дејност се утврдуваат следните категории и нивоа на работни места:

· Категорија А -   уметници, 

· Категорија Б – уметнички соработници за подготвување на сценски и музичко сценски дела,

· Категорија В - стручни сценски работници,

· Категорија Г - стручни соработници  во дејности од областа на културата,

· Категорија Д - стручни работници во заштитата на културното наследство со изборни и неизборни стручни звања,

· Категорија Ѓ – работници во заштитата на културното наследство со неизборни звања.

Член 72
(1) Во рамките на категоријата А се утврдуваат следните нивоа на работни места на носители на дејност:

- Ниво А1 уметници  првенци - балетски играч првенец, актер првенец, оперски солист првенец, диригент и други ,

- Ниво А2 уметник –концерт мајстор и други,

- Ниво А3 уметници прва група – истакнати оперски солисти, истакнати балетски играчи-солисти, актери прва група, група први дувачи (труба, хорна, тромбон, фагот, флејта, кларинет, обоа), водачи на групи гудачи (втора виолина, виола, виолончело и контрабас), заменик концерт мајстор, харфа, тимпани, првенец - играч во фолклорен ансамбл и други,     

- Ниво A4 уметници втора група - оперски солисти носители на средни улоги, балетски играчи носители на средни улоги, актери втора група,  трети дувачи (труба со пистон, хорна, тромбон, бас кларинет, ц кларинет, трета обоа со англиски рог, трета флејта со пиколо, фагот, контрафагот), туба, ударни инструменти, заменици на групи гудачки инструменти (втора виолина, виола, виолончело и контрабас),  истакнати играчи од прв ред – солист и истакнат пејач од прв ред - солист во фолклорен ансамбл, корептитор во опера/балет, хор мајстор, педагог-репетитор и други, 

- Ниво А5 уметници трета група– оперски солисти носители на епизодни улоги, балетски играчи-носители на епизодни улоги,  група втори дувачи (обоа, флејта, фагот, кларинет, хорна, втора флејта со пиколо), прва виолина тути, постар играч/пејач- солист во фолклорен ансамбл, актер трета група, асистент хор мајстор и други,

- Ниво A6 уметници четврта група – актер четврта група, тути гудачи, членови во хор,  членови во балетски ансамбл, играч/ пејач во фолклорен ансамбл и други.

(2) Вработените од категоријата А треба да имаат најмалку 240 кредити стекнати според ЕКТС или завршен VII/1 степен, со исклучок на балетските играчи и фолклорните играчи, кои треба да имаат завршено најмалку средно образование.

(3) Вработените од категоријата А треба да имаат работно искуство и тоа: 

· за нивоата А1 и А2 најмалку пет години работно искуство во струката,

· за нивото А3 најмалку четири години работно искуство во струката,

· за нивото А4 најмалку три години работно искуство во струката,

· за нивото А5 најмалку една година работно искуство и

· за нивото А6 без работно искуство.
Член 73
(1) Во рамките на категоријата Б се утврдуваат следните нивоа на работни места на носители на дејност:

· Ниво Б1 уметнички соработници за подготвување на сценски и музичко - сценски дела - драматург, режисер, сценограф, костимограф, куклар, академски вајар, сликар, композитор, кореограф и други, 

· Ниво Б2 уметнички соработници за подготвување на сценски и музичко - сценски дела асистенти - драматург, режисер, сценограф, костимограф, инспициент, куклар, академски вајар, сликар, композитор, кореограф и други.

(2) Вработените од категоријата Б треба да имаат најмалку 240 кредити стекнати според ЕКТС или завршен VII/1 степен, со исклучок на испициентите кои треба да имаат завршено најмалку средно образование.
(3) Вработените од категоријата Б треба да имаат работно искуство и тоа: 

· за нивото Б1 најмалку пет години работно искуство во струката,

- за нивото Б2 најмалку една година работно искуство во струката.  
Член 74
(1) Во рамките на категоријата В се утврдуваат следните нивоа на работни места на носители на дејност:

· Ниво В1 раководител на сцена,

· Ниво В2  стручни сценски работници инженери за сцена  и други.

(2) Вработените од категоријата В треба да имаат најмалку 240 кредити стекнати според ЕКТС или завршен VII/1 степен.

(3) Вработените од категоријата В треба да имаат работно искуство и тоа: 

· за нивото В1 најмалку пет години работно искуство во струката,

· за нивото В2  најмалку една година работно искуство во струката.

Член 75
(1) Во рамките на категоријата Г се утврдуваат следните нивоа на работни места на носители на дејност:

 -      Ниво Г1 уметнички и програмски раководители и други,

· Ниво Г2 стручни соработници во дејности од областа на културата за сценско-музичка, за литературна, за драмска, за издавачка, за визуелни уметности, дизајн и архитектура и за филмска дејност, за меѓународна соработка, за музичка архива, ветеринарен лекар, биолог и други, 

· Ниво Г3 соработници во дејности од областа на културата за сценско-музичка, за литературна, за драмска, за издавачка, за визуелни уметности, дизајн и архитектура и за филмска дејност,  за меѓународна соработка, за музичка архива, суфлер, тренер за кондициони вежби, координатор на депо, самостоен зоонеговател, самостоен ветеринарен техничар и други.

(2) Вработените од категоријата Г ниво Г1 треба да имаат најмалку 240 кредити стекнати според ЕКТС или завршен VII/1 степен, а вработените од категоријата Г ниво Г2 и ниво Г3 треба да имаа завршено најмалку средно образование.

(3) Вработените од категоријата Г треба да имаат работно искуство и тоа: 

· за нивото Г1 најмалку пет години работно искуство во струката,

· за нивото Г2 најмалку две години работно искуство во струката,

· за нивото Г3 без работно искуство. 
Член 76
(1) Во рамките на категоријата Д се утврдуваат следните нивоа на работни места на носители на дејност:

· Ниво Д1 стручни работници во заштитата на културното наследство со изборно звање советник - конзерватор советник, кустос советник, филмолог советник, библиотекар советник, документатор советник,
· Ниво Д2 стручни работници во заштитата на културното наследство  со изборно звање виш – виш конзерватор, виш кустос, виш филмолог, виш библиотекар, виш документатор,
· Ниво Д3 стручни работници во заштитата на културното наследство со неизборни стручни звања – конзерватор, кустос, едукатор, филмолог, библиотекар,  документатор, водич,
 (2) Вработените од категоријата Д треба да имаат најмалку 240 кредити стекнати според ЕКТС или завршен VII/1 степен.
(3) Вработените од категоријата Д треба да имаат работно искуство и тоа: 

· за нивото Д1 најмалку осум години работно искуство во струката и стекнато стручно звање согласно прописите за заштита на културното наследство, 

· за нивото Д2 најмалку три години работно искуство во струката и стекнато стручно звање согласно прописите за заштита на културното наследство,

· за нивото Д3 без работно искуство.

Член 77
(1) Во рамките на категоријата Ѓ се утврдуваат следните нивоа на работни места на носители на дејност:

· ниво Ѓ1 стручни соработници во заштитата на културното наследство - виш лаборант, виш конзерватор-техничар, виш документатор техничар, самостоен препаратор, самостоен библиотекарски помошник, виш филмски техничар и други,

· ниво Ѓ2 соработници во заштитата на културното наследство: лаборант, конзерватор техничар, документатор техничар, препаратор, библиотекарски помошник, филмски техничар и други.

 (2) Вработените од категоријата Ѓ треба да имаат вишо образование или високо образование со стекнати најмалку 180 кредити според ЕКТС или завршено средно образование. 

(3) Вработените од категоријата Ѓ треба да имаат работно искуство и тоа: 

· за нивото Ѓ 1 најмалку две години работно искуство во струката,

· за нивото Ѓ2 без работно искуство. 

Член 78
(1) За сите нивоа од категориите А, Б, В, Г, Д и Ѓ  другите посебни работни компетенции се утврдуваат во актот за систематизација на работни места за соодветното работно место.

(2) Постапката и начинот на спроведување на напредната обука и начинот на полгање на стручниот испит се регулираат со посебните прописи за заштита на културното наследство.  
Член 79
(1) Вработените во јавните установи од областа на културата од членот 70 точка 2 овој зкаон вршат помошно- технички работи и имаат статус на помошно-технички лица и за нив се применуваат одредбите од овој закон, одредбите од Законот за вработените во јавниот сектор и општите прописи за работни односи.

(2) За помошно-техничките лица се утврдуваат следните подгрупи:

· подгрупа 1 помошно -технички лица за одржување на објектите и опремата,

· подгрупа 2 помошно - технички лица за обезбедување на објектите и опремата,

· подгрупа 3 помошно -  технички лица за превоз на лица и опрема и

· подгрупа 5 други помошно - технички лица.

(3) Во рамките на подгрупата 1 помошно -технички лица за одржување на објектите и опремата се утврдуваат следните категории и нивоа на работни места:

1) категорија А - Оддржување на опремата:

· ниво А1 техничари за оддржување - техничар (електричар, електроничар, машински, градежен, хортикултурен и ветеринарен), осветлител, ракувач на депо, кинооператер и други,

· ниво А2 одговорни сценски работници - столари, бравари, водоинсталатери, дрводелци, тапетари, изработувач на реквизита и други,       

· ниво А3 сценски работници -  столар, бравар, водоинсталатер, дрводелец, тапетар,  декоратер и други. 

2) категорија Б – Оддржување на објектите:


· ниво Б1 работници за прием на посетители  во установи - гардеробер, билетопродавач, продавач и други,

· ниво Б2 работници за оддржување на објектите и за оддржување на хигиената во објектите – хаус-мајстор, портир, домаќин, магационер и други. 

· ниво Б3 хигиеничар, парноложач и други.

(4) Во рамките на подгрупата 2 помошно - технички лица за обезбедување на објектите и опремата се утврдуваат следните категории и нивоа на работни места:

1) категорија А: 

· ниво А1  работници за обезбедување на објекти и други сродни работи поврзани со обезбедување и други,

· ниво А2 помошни работници за обезбедување на објекти и други сродни работи поврзани со обезбедување и други. 

(5) Во рамките на подгрупата 3 помошно - технички лица за превоз на лица и опрема се утврдуваат следните категории и нивоа на работни места:

1) категорија А: 

· ниво А1 возач и други.

(6) Во рамките на подгрупата 5 други помошно - технички лица се утврдуваат следните категории и нивоа на работни места:

1) категорија А: 

· ниво А1 работници на сценско-визуелни ефекти  на сцена - техничар за  светло, техничар за тон, сликар и ликовен техничар, пиротехничар, копист на експонати и други,

2) категорија Б:  

· ниво Б1 работници за создавање и одржување на реквизита и фундуси на сценско-уметнички установи и за подготовка на изведувачи - шапкар, кројач, шивач,  фризер, маскер, шминкер, перикер, реквизитер и други. 

3) категорија В: 

· ниво В1 општ работник - зоонеговател, перачка, пегларка, гардеробер, книговезец, чевлар и други.

(7) Вработените во сите категории во подгрупите 1, 2, 3 и 5 треба да имаат:

- за нивоата А1 и А2 најмалку средно четири годишно образование односно тригодишно средно образование,

- за нивоата Б1 и Б2 најмалку средно четири годишно образование односно тригодишно средно образование и

-  за нивоата А3, Б3 и В1  најмалку основно образование.

Член 80
(1) Вработените во јавните установи од областа на културата од членот 70 точка 3 од овој закон кои вршат работи од административна природа заради остварување на дејности во културата имаат статус на административни службеници (во натамошниот текст: административни службеници). 

(2) За административните службеници категориите, нивоата и звањата се утврдуваат согласно со Законот за административните службеници.

(3) За прашањата кои се однесуваат на класификацијата, евиденцијата, вработувањето, унапредувањето, стручното усовршување и оспособување, управувањето со ефектот и други прашања во врска со работниот однос на административните службеници во јавните установи од областа на културата се применуваат одредбите од Законот за административните службеници, со исклучок на прашањата за плата којшто се уредуваат со овој закон и со колективниот договор за култура.
Член 81
Актот за внатрешна организација и актот за систематизација на работните места во јавна установа од областа на културата, ги донесува директорот на јавната установа од областа на културата по претходна согласност од управниот одбор и Министерството за културата во однос на нивната усогласеност со овој закон, како и од Министерството за информатичко општество и администрација во однос на нивната меѓусебна усогласеност и нивната усогласеност со одредбите од Законот за вработените во јавниот сектор. 

Член 82
Планирањето на вработувањата во јавната установа од областа на културата и постапката за донесување на годишните планови за вработување се врши согласно одредбите од Законот за вработените во јавниот сектор.

Член 83
(1) Пополнување на работните места за носителите на дејност во јавните установи од областа на културата се врши во постапки согласно закон и тоа со:

- вработување,
- унапредување и
- мобилност преку распоредување или преземање.

(2) Постапките за пополнување на работно место од ставот (1) на овој член се спроведуваат по претходно добиена согласност за обезбедени финансиски средства од Министерството за финансии.

Член 84
(1) За пополнување на работно место на носителите на дејност, кандидатот треба да ги исполни следните општи услови:

- да е полнолетен, 
- да има општа здравствена способност за работното место и
- со правосилна судска пресуда да не му е изречена казна забрана на вршење професија, дејност или должност. 
(2) Покрај општите услови за пополнување на работно место на носителите на дејност од ставот (1) на овој член, кандидатот треба да ги исполни и посебните услови актот за систематизација на работните места во јавната установа од областа на културата.
Член 85
(1) Директорот на јавната установа од областа на културата донесува одлука за потребата од пополнување на слободно работно место во установата.

(2) Со одлуката од ставот (1) на овој член се определува дали пополнувањето на слободното работно место во јавната установа од областа на културата се врши преку вработување на лице по пат на објавување на јавен оглас, објавување на интерен оглас или мобилност преку распоредување или преземање согласно одредбите од Законот за вработените во јавниот сектор. 
(3) Работен однос за носителите на дејност се заснова на неопределено време, освен во случаи утврдени со закон. 
Член 86
(1) Во јавна установа од областа на културата, за потребата од вработување на носител на дејност се објавува јавен оглас во најмалку два весника од кои најмалку во по еден од весниците што се издаваат на македонски јазик  и во весниците што се издаваат на јазик што го зборуваат најмалку 20% од граѓаните кои зборуваат службен јазик различен од македонскиот јазик. 
(2) Јавниот оглас од ставо (1) на овој член се објавува и на веб страницата на установата и на нејзината огласна табла.
 (2) Рокот за пријавување на јавниот оглас не може да биде пократок од 15 дена од денот на неговото објавување во весниците.
Член 87
(1) Пријавувањето и изборот на кандидати по јавниот оглас се врши согласно Законот за вработените во јавниот сектор.
(2) Директорот на јавната установа од областа на културата со решение формира Комисија за постапка за вработување.

(3) Комисијата за постапка за вработување е составена од најмалку тројца вработени и тоа: претседател и два члена, како и нивни заменици, од повисокото ниво од нивото на кандидатот за кој се води постапка за вработување.

(4) По исклучок од ставот (3) на овој член во јавна установа од областа на културата во која нема вработени од повисокото ниво од нивото на кандидатот за кој се води постапка за вработување, членовите на Комисијата за постапка за вработување се определуваат од Министерството за култура односно од единицата на локалната самоуправа и тоа од вработени од друга јавна установа со или или сродна дејност. 

Член 88
(1) Постапката за вработување со состои од постапка за административна селекција за проверка на внесените податоци во пријавата и приложените докази доставени на јавниот оглас и интервју, со исклучок на постапката за вработување на уметници од категоријата А, која се состои и од спроведување на постапка за аудиција.
(2) За кандидатите за кои во постапката за административна селекција ќе се утврди дека не ги исполнуваат условите утврдени во јавниот оглас, постапката за вработување завршува. 
(3) За кандидатите за кои во постапката за административна селекција ќе се утврди дека ги исполнуваат условите утврдени во јавниот оглас, во рок од пет дена по завршувањето на административната селекција, комисијата од член 87 став (2) од овој закон спроведува интервју и аудиција за кандидатите кои се вработуваат во категоријата А.
Член 89
(1) Кандидатите кои засноваат работен однос во јавна установа од областа на културата во категоријата А, задолжително  полагаат аудиција на која се проверуваат нивните уметнички способности.

(2) Аудицијата ја спроведува комисија формирана од директорот на јавната установа од областа на културата која е составена од пет члена, од повисокото ниво на кандидатот кој ја полага аудицијата, а од кои еден член е од членовите на комисијата за постапка за вработувањето од членот 87 став (2) од овој закон и еден член е од репрезентативните синдикати во јавната установа. Комисијата ја спроведува аудицијата во рок од пет дена од денот на завршувањето на постапката за административна селекција. 
(3) Постапката, начинот на спроведувањето на аудицијата и начинот на бодувањето се пропишуваат со правилник за аудиција, кој го донесува управниот одбор, на предлог на директорот, а по претходна согласност на Министерството за култура.

(4) Комисијата од ставот (2) на овој член во рок од три дена од спроведувањето на аудицијата до комисијата за постапка за вработување од членот 87 став (2) од овој закон доставува предлог кандидат.
Член 90 Согласно член 15 од Законот за изменување и дополнување на Законот за државните службеници („Службен весник на Република Македонија“ бр.36/2011), членот 4 со кој се менува членот 17-а од овој закон ќе започне да се применува шест месеци по неговото влегување во сила, односно од 1 октомври 2011 година. До тогаш членот 17-а гласи: 
„(1) Секретарот односно функционерот кој раководи со органот од членот 3 став (2) на овој закон каде што не се именува секретар, во рок од три дена по добивањето на ранг-листата од членот 17 став (5) на овој закон, е должен да изврши избор на канди
(1) Во рок од три дена од спроведувањето на постапката за вработување од член 88 став (1) од овој закон, односно во рок од три дена од денот на добивањето на предлогот од член 89 став (4) од овој закон, комисијата за постапка за вработување од членот 87 став (2) од овој закон  до директорот на јавната установа од областа на културата доставува предлог кандидат.
(2) Директорот на јавната установа од областа на културата во рок од пет дена од денот на добивањето на предлогот од ставот (1) на овој член, е должен да донесе одлука за вршење избор или одлука за невршење избор, а согласно предлогот на комисијата.

(3) Одлуката за избор, односно одлуката за невршење избор се доставува до кандидатите кои ја поминале постапката за административната селекција и се објавува на веб страницата и на огласната табла на јавната установа од областа на културата.

(4) Против одлуката од ставот (2) на овој член може да се изјави жалба во рок од осум дена од денот на нејзиното доставување до управниот одбор на јавната установа од областа на културата.
Член 91
(1) Во рок од пет дена од конечноста на одлуката за избор, директорот на јавната установа од областа на културата, донесува решение за вработување и со избраниот кандидат склучува договор за вработување.

(2) На избраниот кандидат му се врачува решението, односно договорот, му се обезбедува пристап до актите за внатрешна организација и систематизација на јавната установа од областа на културата и други релевантни акти, за што тој потпишува потврда за прием која се чува во неговото досие. 
Член 92
Формата и содржината на јавниот оглас и на пријавата за вработување, начинот на спроведување на интервјуто, односно аудицијата, како и начинот на бодување во зависност од категоријата и нивото на работно место за кое е објавен јавниот оглас, се пропишуваат со општ акт на јавната установа од областа на културата што го донесува управниот одбор, на предлог на директорот, а по претходна согласност од Министерството за култура.

Член 93
(1) Постапката за унапредување има за цел да им овозможи на носителите на дејност кариерно напредување, односно преминување од пониски на повисоки работни места. 

(2) Унапредувањето на носителите на дејност се врши во транспарентна, фер и конкурентска постапка на селекција, во која врз основа на оценката за стручноста и компетентноста на кандидатите, се избира најдобриот кандидат за работното место од редот на вработените од страна на Комисија за селекција за постапка за унапредување на носители на дејност по пат на интерен оглас.
(3) По исклучок на ставот (2) на овој член, носителите на дејност од категоријата А нивоа А3, А4, А5 и А6 можат да се унапредат во постапка на проверка на уметничките способности,а, додека носителите на дејност од категоријата Д нивоа Д2 и Д3 можат да се унапредат во постапка на избор во стручни звања согласно со овој закон и законите од областа на заштитата на културното наследство. 
(4) Уметникот кој во постапката за проверка на уметничките способности ќе покаже дека ги унапредил уметничките способности за работното место на кое е распореден, се унапредува во согласност со постапката утврдена со овој закон.
(5) За започнување на постапка за унапредување на носител на дејност, директорот на јавната установа од областа на културата, до организационата единица надлежна за управување со човечките ресурси во јавната установа од областа на културата, односно до вработениот кој ги врши надлежностите на организационата единици надлежна за управување со човечките ресурси, ако јавната установа од областа на културата нема организациона единица, во рок од 15 дена доставува барање за започнување на постапка за унапредување на носител на дејност, во кое го назначува нивото и описот на работно место кое се предлага за пополнување.
(6) Доколку јавната установа од областа на културата има добиено известување за обезбедени финансиски средства од членот 83 став (2) од овој закон, организациона единица надлежна за управување со човечките ресурси во јавната установа од областа на културата, односно вработениот кој ги врши надлежностите на организационата единици надлежна за управување со човечките ресурси, ако јавната установа од областа на културата нема организациона единица, на огласната табла на јавната установа од областа на културата и на веб страницата на јавната установа од областа на културата објавува интерен оглас за унапредување и образец за пријава за унапредување.
(7) Рокот за пријавување на интерниот оглас не може да биде пократок од 10 дена од денот на неговото објавување на огласната табла на јавната установа од областа на културата, односно на веб страницата на јавната установа од областа на културата.
(8) На интерниот оглас може да се пријави вработен со статус на носител на дејност кој е вработен во истата јавна установа од областа на културата, кој ги исполнува општите и посебните услови утврдени за соодветното ниво со овој закон и во актот за систематизација на работни места во јавната установа од областа на културата, кој поминал најмалку две години на исто ниво и на кој не му е изречена дисциплинска мерка во последната година пред објавувањето на интерниот оглас.
(9) Директорот на јавната установа од областа на културата со решение формира комисија.
(10) По спроведувањето на постапката за селекција за унапредување, која се состои од административна селекција за проверка на внесените податоци во пријавата и приложените докази, комисијата од ставот (8) на овој член составува ранг листа и му го предлага прворангираниот кандидат на директорот. Во рок од три работни дена од денот на добивањето на предлогот, директорот е должен да донесе одлука за избор или одлука за невршење избор, согласно со предлогот на комисијата.

(11) Одлуката од ставот (9) на овој член се доставува до кандидатите и се објавува на огласната табла на јавната установа од областа на културата и на нејзината веб страница.

(12) Формата и содржината на интерниот оглас, на пријавата за унапредување, начинот на спроведување на постапката за селекција за унапредување, и на составот на комисијата од ставот (8) на овој член, се пропишуваат со општ акт на јавната установа од областа на културата што го донесува управниот одбор, на предлог на директорот, а по претходна согласност на Министерството за култура.
(13) Постапката, начинот на спроведувањето на постапката за проверка на уметничките способности и начинот на бодувањето се пропишуваат со општ акт, кој го донесува управниот одбор, на предлог на директорот, а по претходна согласност на Министерството за култура.
Член 94
(1) Постапките за мобилност на носителите на дејност се врши во постапка согласно со Законот за вработените во јавниот сектор.
(2) По исклучок, во постапките за мобилност на лица кои се превземаат од друга институција, која не е јавна установа од областа на културата, кандидатот задолжително полага аудиција, согласно овој закон.
(3) По исклучок од ставот (1) на овој член, јавните установи од областа на културата можат по пат на меѓусебен договор да обезбедат мобилност преку распоредување на носителите на дејност од една во друга установа.
 (4) Јавната установа од областа на културата, со согласност на носителот на дејност, дадена во писмена форма, со патен налог упатува носител на дејност, не подолго од пет работни дена во текот на еден месец, на работа во друга јавна установа од областа на културата, во случај кога во одредени јавни установи од областа на културата, со постојниот број на вработени носители на дејност не се овозможува остварување на остварување на дејноста на јавната установа од областа на културата.
 (5) Јавната установа од областа на култрата во која е упатен на работа со патен налог носителот на дејност од став (4) на овој член, за периодот за кој е упатен му исплатува патни и дневни трошоци согласно закон и колективен договор. 
Член 95
(1) Јавните установи од областа на културата се должни да воспостават процедури за континуирано следење и оценување на носителите на дејност во текот на целата година.

(2) Оценувањето на ефектот на носителите на дејност се врши еднаш годишно и тоа најдоцна до 1 декември за тековната година.

 (3) Начинот на оценување на носителите на дејност се уредуваат со општ акт што го донесува управниот одбор, на предлог на директорот, а по претходна согласност на Министерството за култура. 
Член 97
Вработените имаат право на континуирано стручно усовршување  за што директорот на јавната установа од областа на културата донесува план за континуиран професионален развој и за стручно усовршување. За стручното усовршување можат да бидат предвидени обуки и менторство.
Член 98
Распоредот, почетокот и завршувањето на работното време во јавна установа од областа на културата, во зависност од дејноста во културата го уредува работодавачот, а по претходна согласност на министерот за култура.  

Член 99
(1) Носителите на дејност се лично одговорни за вршењето на работите и работните задачи од работното место. 

(2) За повреда на работите и работните задачи од работното место носителите на дејност, освен директорот одговараат дисциплински.

(3) Одговорноста за сторено кривично дело, односно прекршок не ја исклучува дисциплинската одговорност на носителите на дејност.

Член 100
Носителот на дејност одговара дисциплински за дисциплинска неуредност и дисциплински престап, соглано Законот за вработените во јавниот сектор.
Член 101
Дисциплинска неуредност претставува полесна повреда на работната дисциплина, работните задачи, угледот на јавната установа од областа на културата или на носител на дејност и тоа:

1) непочитување на работното време, распоредот и користењето на работното време;

2) неуредно чување на акти, материјали и податоци;

3) неизвршување, несовесно, ненавремено или небрежно вршење на работните задачи со полесни последици од повредата;

4) непристојно однесување на носителот на дејност при вршење на работа и работни задачи со полесни последици од повредата;

5) недомаќинско користење и употреба на доверените средствата за работа;

6) неоправдано неизвестување на непосредно претпоставениот на носителот на дејност, за спреченоста за недоаѓање на работа во рок од три часа  и 

7) друга дисциплинска неуредност утврдена со акт на јавната установа од областа на културата и колективен договор.

Член 102
Дисциплински престап преставува потешка повреда на работната дисциплина, работни задачи, угледот на јавната установа од областа на културата или угледот на носител на дејност и тоа:
1) неизвршување, несовесно, ненавремено или небрежно вршење на работните задачи со потешки последици од повредата;

2) непристојно однесување на носителот на дејност при вршење на работа и работни задачи со потешки последици од повредата;

3) одбивање на давање или давање на неточни податоци на институциите, односно на граѓаните и правните лица, доколку давањето на податоци е утврдено со закон;

4) непреземање или нецелосно преземање на пропишаните мерки за осигурување на безбедноста на доверените предмети во работа;

5) предизвикување на  материјална штета со намера или од крајно невнимание;
6) повторување на дисциплинска неуредност повеќе од два пати во тековната година;
7) внесување и употреба, како и работење под дејство на аклохол или наркотични средства;
8) навредливо или насилничко однесување на работното место;
9) непостапување по обврска за управување со ефектот односно учинотот на носителот на дејност 
10) непојавување на работа во друга јавна установа од областа на културата во која е упатен на работа со патен налог на директорот на јавната установа од областа на култуата и
11) друг дисциплински престап утврден со акт на јавната установа од областа на културата и со колективниот договор. 
Член 103
(1) Со одлука за утврдена дисциплинска неуредност на носителот на дејност може да му се изрече една од следниве дисциплински мерки:

· писмена опомена и

· парична казна во висина од 20% од висината на едномесечниот износ на нето платата исплатена во  последниот месец пред дисциплинска неуредност, во траење од еден до три месеци.

(2) Со одлука за утврден дисциплински престап на носителот на дејност може да му се изрече една од следниве дисциплински мерки:

· парична казна во висина од 30% од висината на едномесечниот износ на нето платата исплатена во  последниот месец пред дисциплинскиот престап во траење од еден до шест месеци,

· распоредување на работно место во непосредно пониско ниво и

· престанок на работниот однос кога настапиле штетни последици за јавната установа од областа на културата, а при тоа не се утврдени олеснителни околности за носителот на дејност кој го сторил престапот.

 (3) При изрекување на дисциплинските мерки од ставовите (1) и (2) на овој член се земаат предвид тежината на повредата, последиците од повредата, степенот на одговорноста на носителот на дејност, околностите под кои е сторена повредата, неговото поранешно однесување и вршењето на работите, како и други олеснителни и отежителни околности кои се од значење за изрекување на  дисциплинската мерка.

(4) Збирот на паричните казни изречени на давателот на јавни услуги во културата во еден месец за дисциплинска неуредност, дисциплински престап и намалувањето на плата заради слаб ефект не може да надмине 30% од износот на неговата вкупна нето плата за тој месец.

(5) Ако на носителот на дејност, му престане работниот однос во јавната установа од областа на културата во која му била изречена парична казна, наплатата на изречената парична казна, по барање на јавната установа од областа на културата во која што казната е изречена, ќе ја спроведе новиот работодавач или надлежен орган  во постапка утврдена со закон.
Член 104
(1) Дисциплинските мерки против носителот на дејност за дисциплинска неуредност ги изрекува директорот на јавната установа од областа на културата, во рок од седум дена од денот на добиениот писмен извештај од претпоставениот на носител на дејност. 

(2) По исклучок, доколку нема претпоставен на носителот на дејност, писмениот извештај го изготвува директорот.

(3) Пред изрекување на мерката носителот на дејност се известува писмено за наводите што постојат против него и тој има можност во рок од три дена  да даде писмен  одговор на извештајот од ставот (1) на овој член.

Член 105
(1) Директорот со решение формира Комисија за водење на дисциплинска постапка за дисциплински престап (во натамошниот текст: дисциплинската комисија), во рок од осум дена од денот на поднесувањето на предлогот за покренување на дисциплинска постапка, во кој задолжително се содржани причините за поведување на постапката.

(2) Дисциплинската комисија е составена од претседател, два члена и нивни заменици.

(3) Претседател на дисциплинската комисија е непосредниот раководител на  носителот на дејност, а членови се носителите на дејност од кои еден е претставник на синдикатот, доколку има синдикална организација во јавната установа од областа на културата. Доколку во јавната установа од областа на културата нема доволно вработени  за именување на дисциплинска комисија,  останатите се определуваат од Министерството за култура, а на барање од директорот на јавната установа од областа на културата.

(4)  По исклучок од ставот (3) на овој член, во јавната установа од областа на културата во кои нема раководни лица, дисциплинската комисија ја сочинуваат било кои вработени од јавната установа од областа на културата.

(5) Дисциплинската комисија, во рок од 30 дена од денот на добивање на предлогот треба да ја спроведе дисциплинската постапка и да му предложи соодветна дисциплинска мерка на директорот.

(6) Ако дисциплинската комисија утврди дека носителот на дејност не е  одговорен или не се исполнети условите за донесување решение за изрекување на дисциплинска мерка, директорот,  го отфрла предлогот, односно  ја запра постапката.

(7) Директорот,  врз основа на предлогот на дисциплинската комисија, во рок од три дена од денот на добивањето на предлогот, донесува решение за изрекување на дисциплинска мерка, односно за отфрлање на предлогот, односно за запирање на постапката. 

(8) Решението за изрекување на дисциплинска мерка се врачува лично на носителот на дејност, по правило во работните простории на јавната установа од областа на културата во која носителот на дејност работи, односно на адреса на живеалиштето односно престојувалиштето од кое носителот на дејност секојдневно доаѓа на работа. 

(9) Ако носителот на дејност не може да се пронајде на адресата на живеалиштето, односно престојувалиштето или ако го одбие врачувањето, решението се објавува на огласната табла во јавната установа од областа на културата. По изминувањето на осум работни дена од денот на објавувањето на решението на огласната табла се смета дека врачувањето е извршено.   

(10) Против решението  од ставот (7) на овој член, незадоволниот носител на дејност има право во рок од осум дена од денот на доставувањето да поднесе жалба до управниот одбор на јавната установа од областа на културата. 

Член 106
(1) Предлог за покренување на дисциплинска постапка против носителот на дејност поднесува непосредно претпоставениот, односно директорот, кој треба да биде образложен.

(2) Предлогот од ставот (1) на овој член се доставува до носителот на дејност. 
(3) Секој вработен во јавната установа од областа на културата има право да поднесе иницијатива за покренување на дисциплинска постапка против носителот на дејност која треба да биде образложена.
Член 107
(1) Дисциплинската постапка не може да се поведе ако поминале еден месец од денот кога непосредно претпоставениот на носителот на дејност односно директорот дознал за повредата.

(2) Дисциплинската постапка не може да се поведе ако поминале три месеци од денот кога е сторена повредата, освен кога дисциплинската постапка се поведува по наод на внатрешна ревизија за што рокот на застареност е една година.

(3) Ако повредата повлекува и кривична одговорност, дисциплинската постапка за утврдување на одговорноста на носителот на дејност застарува во рок од две години од денот на дознавањето за повредата. 
Член 108
(1) Носителот на дејност може да биде суспендиран од јавната установа од областа на културата врз основа на решение на директорот.

(2) Носителот на дејност може да биде суспендиран од јавната установа од областа на културата, во случаи кога против него е покрената кривична постапка за кривично дело сторено на работа или во врска со работата или е покрената дисциплинска постапка за дисциплински престап, а повредата е од таква природа што неговото натамошно присуство во јавната установа од областа на културата додека трае постапката штетно ќе се одрази врз установата, односно ќе го осуети или оневозможи утврдувањето на одговорноста за дисциплински престап.

(3) Суспензијата од ставот (2) на овој член трае до донесувањето на правосилно решение односно судска одлука.

(4) За време на суспензијата од ставот (2) на овој член трае до донесувањето на правосилно решение односно судска одлука, на носителот на дејност му следува плата во висина од 60% од последно исплатаната плата.
Член 109
(1) Носителот на дејност, кој на работа или во врска со работата, намерно или од крајна небрежност ќе предизвика штета на  јавната установа од областа на културата, одговорен е за настанатата штета и должен е да ја надомести.

(2) Директорот со решение формира комисија за утврдување на материјална одговорност на носителот на дејност. 

(3) Комисијата од ставот (2) на овој член е составена од претседател, два члена и нивни заменици.

(4) Претседател на комисијата е раководен вработен во јавната установа од областа на културата, а членови се двајца вработени со исто ниво како носителот на дејност против кого се води постапка за утврдување на материјална одговорност.

(5) По исклучок од ставот (4) на овој член, во јавна установа од областа на културата во која нема раководни вработени или нема доволно вработени со исто ниво како носителот на дејност комисијата ја сочинуваат било кои тројца вработени во установата.

(6) Комисијата од ставот (2) на овој член ја утврдува материјалната одговорност за постоење на сторена материјална штета, нејзината висина и начинот на сторување, кој ја предизвикал штетата и кој ќе ја надомести.

(7) Комисијата од ставот (2) на овој член, за утврдената фактичка состојба поднесува извештај врз основа на кој директорот донесува одлука за надомест на штета. 

(8) Против одлуката од ставот (7) на овој член незадоволниот кандидат има право во рок од осум дена од денот на доставувањето да поднесе жалба до управниот одбор на јавната установа во областа на културата.
Член 110
(1) Предлог за покренување на постапка за утврдување на материјална одговорност против носителот на дејност поднесува непосредно претпоставениот на носителот на дејност, односно директорот.

(2) Постапката за утврдување на материјална одговорност не може да се поведе, ако поминале 30  дена од денот кога непосредно претпоставениот на носителот на дејност, односно директорот, дознал за тоа, освен кога постапката се поведува по наод на внатрешна ревизија за што рокот на застареност е една година.

(3) Постапката за утврдување на материјална одговорност не може да се поведе, ако од денот кога е сторена материјалната штета поминала една година.

(4) Постапката за утврдување на материјална одговорност не може да се води подолго од 60 дена, сметано од денот на донесување на решението за формирање на Комисијата од членот 109 став (2) од овој закон.

(5) Против носителот на дејност, кој во рок од 60 дена од конечноста на одлуката за надомест на штета, не ја надомести штетата, јавната установа од областа на кутлурата поведува постапка пред надлежниот основен суд. 

(6) Директорот, може целосно или делумно да го ослободи носителот на дејност од надоместување на штетата, доколку таа не е сторена со намера или доколку со исплата на надоместок за настанатата штета се загрозува егзистенцијата на носителот на дејност и неговото семејство или во други случаи утврдени со колективен договор.
Член 111
(1) Ако носителот на дејност претрпи штета на работа или во врска со работата, јавната установа од областа на културата е должна да му ја надомести штетата согласно со одредбите од Законот за облигационите односи.

(2) Установата е должна да ја надомести материјалната штета што носителот на дејност во вршењето на работите и работните задачи ја предизвикал кон трети лица.

Член 112
(1) На носителот на дејност му престанува работниот однос:
- со спогодба,

- по негово барање, 

- по сила на закон и 

- во други случаи утврдени со овој и  друг закон и колективен договор. 
(2) На носителот на дејност му престанува работниот однос со спогодба, кога со директорот на јавната установа од областа на културата, ќе склучи писмена спогодба за престанок на работниот однос.

(3) На носителот на дејност  му престанува работниот однос во јавната установа од областа на кутлурата, ако поднесе писмено барање за престанок на работниот однос.

(4) Во случај на престанок на работниот однос по барање на носителот на дејност, отказниот рок трае 30 дена од денот на поднесувањето на барањето за престанок на работниот однос, освен ако со закон поинаку не е утврдено.

(5) На носителот на дејност му престанува работниот однос по сила на закон,  ако:

- а загуби работната способност со денот на доставувањето на правосилното решение за утврдување на загубената работна способност,

- биде осуден за кривично дело во врска со службената должност,  со денот на правосилноста на  пресудата, 

- му е изречена казна забрана за вршење професија, дејност или должност, со денот на правосилноста на пресудата,

- поради издржување на казна затвор во траење подолго од шест месеца, со денот на започнувањето на издржување на казната,
- наврши 64 години старост, доколку со посебен закон не е поинаку утврдено, 
- неоправдано отсуствува од работа најмалку три работни дена последователно во еден месец,  

- се утврди дека при вработувањето премолчил или дал невистинити податоци во однос на општите и посебните услови за вработување, 

- во рок од три работни дена не се врати на работа по завршувањето на неплатеното отсуство поради стручното оспособување или усовршување, 

- органот на државната управа, надлежен за инспекциски надзор, во рок од една година утврди дека носителот на дејност е вработен спротивно на одредбите од овој закон и други случаи утврдени со закон.
(6) На носителот на дејност му престанува работниот однос доколку биде оценет со најниска оцена на ефектот односно учинокот два пати последователно или најмалку три пати во последните пет години.
(6) Решението за престанок на работниот однос на носителот на дејност  го донесува директорот.

(7) Решението за престанок на работниот однос се врачува лично на носителот на дејност, по правило во работните простории на јавната установа од областа на културата во која работи, односно на адреса на неговото живеалиште, односно престојувалиште. 

(8) Ако носителот на дејност не може да се пронајде на адресата на живеалиштето, односно престојувалиштето или ако го одбие врачувањето, решението се прикачува на огласната табла во јавната установа од областа на културата и по изминувањето на осум дена од денот на огласувањето на решението, се смета дека врачувањето е извршено.

(9) Против решението од ставот (6) на овој член носителот на дејност има право во рок од осум дена од денот на доставувањето да поднесе жалба до управниот одбор на јавната установа од областа на кутлурата.

Член 113
(1) Вработените во јавните установи имаат право на плата, надоместоци на плата и додатоци на плата согласно закон и колективен договор.
Оддел 4

Член 115
Штрајк во национална установа се остварува согласно со одредбите за штрајк од прописите за јавните претпријатија.
Глава шеста
ВОДЕЊЕ ЕВИДЕНЦИИ

Видови евиденции
Член 116
 (1) Министерството за култура, согласно својата надлежност, води евиденции.
(2) Евиденции се водат за:

- јавните установи од областа на културата;
- здруженија и фондации од областа на културата;
- асоцијации, мрежи и неформални групи;
- приватни и мешовити установи во културата

- самостојните уметници;

- манифестации и фестивали од областа на културата;

- уметници и стручни работници од областа на културата;
- финансирани проекти од јавен интерес во култрурата;
- склучени меѓународни договори од областа на културата.
(3) Содржината на евиденциите и начинот на собирање податоци ги пропишува министерот за култура.
.
Глава седма
СТРУЧНИ, СОВЕТОДАВНИ  И ДРУГИ ТЕЛА

Совет за култура

Член 117
(1) Во Министерството за култура се основа Совет за култура како стручно и советодавно тело на министерот за култура (во натамошниот текст: советот). 
(2) Советот го сочинуваат претседател и 10 члена кои ги именува министерот за култура, од редот на истакнати уметници и стручни лица од областа на културата, со соодветна и правична застапеност на заедниците во Република Северна Македонија, со мандат како на министерот за култура.

(3) Советот:

1. дава мислење по предлогот на националната стратегија,

2. дава мислење по предлози на закони од надлежност на Министерството за култура, на барање на министерот за култура;
3. дава предлози за прашања од областа на културата поврзани со меѓуресорската соработка (образование, урбанизам, финансирање и меѓународна соработка):
4. дава стручни мислења и препораки за развој на културата;
5. дава мислења по други прашања од надлежност на министерот за култура, согласно овој закон;
6. донесува деловник за својата работа.

(4) На претседателот и на членовите на советот им следува соодветен паричен надомест што се определува со одлука на министерот за култура.

Стручни и советодавни тела на министерот за култура

Член 118
(1) Министерот за култура, за прашања од негова надлежност или за реализација на определени проекти од јавен интерес во културата, може со решение да основа стручни и советодавни тела и да именува надворешни соработници. Со решението за основање на телата, односно за именување на надворешните соработници, се определуваат нивните мандати и надлежности.
(2) На членовите на стручните и советодавните тела и на соработниците од став (1) на овој член, за извршената работа, им следува соодветен надомест што го определува министерот за култура во зависност од сложеноста на работите, стручниот ангажман, реалните трошоци на услугата, времетраењето на услугата и целите заради кои се бара услугата.  

Глава осма
ИНСПЕКЦИСКИ НАДЗОР ВО ОБЛАСТА НА КУЛТУРАТА 

Инспекциски надзор

Член 121
(1) Во постапката при вршење на инспекциски надзор се применуваат одредбите од Законот за инспекцискиот надзор, доколку со овој закон поинаку не е уредено.
(2) Инспекцискиот надзор над спроведувањето и примената на законите и другите прописи во културата го вршат инспектори за култура (во натамошниот текст: инспекторот).

 (3) Инспекторот работите на инспекцискиот надзор ги врши во инспекциската служба на Министерството за култура.

Член 122
(1) Инспекторот има легитимација.

(2) Инспекторот е должен пред вршењето на инспекцијата да се легитимира.

Член 123
(1) Инспекторот врши надзор над работењето на установите и на другите правни лица кои вршат дејности од областа на културата, како и на други субјекти чие работење подлежи на надзор во согласност со прописите од областа на културата, за работи од културата (во натамошниот текст: субјекти на надзорот).

(2) Инспекторот може да изврши инспекциски надзор без да го извести субјектот на надзорот за почетокот на вршење на инспекцискиот надзор, како и во отсуство на директорот и одговорното лице во субјектот на надзорот.
(3) Директорот на установата, односно одговорното лице во субјектот на надзорот е должно да му овозможи на инспекторот увид во состојбата, работата и актите и да му ги даде бараните податоци и известувања.
Член 124
(1) При вршењето на надзорот над работата на органите на општината и Градот Скопје, Министерството за култура ги врши следниве работи: 
- ја следи законитоста на работата на органите на општината и Градот Скопје, презема мерки и активности и поднесува иницијативи за остварување на надлежностите на општината во согласност со овој закон; 
- оценува дали органите на општината и Градот Скопје обезбедуваат надлежностите на општината да се извршуваат согласно со постапките утврдени со овој закон; 
- им укажува на органите на општината и Градот Скопје на пречекорувањето на нивните надлежности утврдени со овој закон и друг пропис и им предлага соодветни мерки за надминување на таквата состојба;
 - укажува на определени материјални и процедурални недостатоци во работата на органите на општината и Градот Скопје кои би можеле да го оневозможат вршењето на работите од областа на културата од локално значење; 
- дава препораки за доследно спроведување на надлежностите на општината и Градот Скопје во рамките на овој закон на барање на органите на општината; 
- го следи навременото донесување на прописите на општината и Градот Скопје предвидени со овој закон;
 - ја следи законитоста на решенијата што градоначалникот ги донесува; 
- дава мислење и стручна помош по предлог прописите на општината и Градот Скопје предвидени со овој закон, на барање на органите на општината, односно Градот Скопје; 
- го следи остварувањето на јавноста на работата на органите на општината и Градот Скопје, во остварувањето на нивните надлежности утврдени со закон, а особено од аспект на редовно, навремено, вистинито и потполно известување на граѓаните; 
- го следи остварувањето на претходниот надзор на прописите на општините и 
- навремено ги известува органите на општината и Градот Скопје за констатираните состојби во нивната работа и за преземените мерки при вршењето на надзорот. 
(2) Доколку и покрај укажувањата и преземените мерки и активности, органите на општината и Градот Скопје не го обезбедат извршувањето на работите кои со закон се утврдени како нивна надлежност и за чие извршување се одговорни општината и Градот Скопје, по сила на овој закон им се одзема вршењето на соодветната надлежност. 
(3) Вршењето на одземените работи го презема Министерството за култура, но најмногу до една година од денот на нивното преземање.
(4)  Министерството за култура вршењето на работите од надлежност на општината и Градот Скопје ги врши во име и за сметка на општината, односно Градот Скопје. 
(5) За одземањето на работите од ставот (2) на овој член се известува органот на државната управа надлежен за вршење на работите од областа на локалната самоуправа и органот на државната управа надлежен за вршење на работите од областа на финансиите.
Член 125
Привремено одземените предмети се чуваат во посебна просторија во Министерството за култура, определена за чување на привремено одземени предмети, која е соодветно просторно и технички обезбедена за чување на предметите.

Глава деветта
ПРЕКРШОЧНИ ОДРЕДБИ
Член 126
(1) Глоба во износ од 500 до 2.000 евра во денарска противвредност ќе му се изрече за прекршок на правното лице, ако: 
1. ненаменски ги користи средствата од сосптевни приходи (член 19); 
2. наплати надомест за еднократно отстапување на дел од недвижниот имот во износ повисок од реалните тековни трошоци на установата (член 20 став (5));
3. називот на националната установа не ги содржи ознаките за установа пропишани со закон (член 21 став 7));

4. донесува акти спротивно на овој закон (членови 27 и 37));

5. не ги остварува надлежностите од член 27 став (2) и член 37 став (1) од овој закон (член 27 став (2) и член 37 став (1));
6. не достави извештај за финансиското работење на националната установа и извештај за оставрување на годишната програма за работа на националната установа во утврдениот рок од член 32 ставови (1) и (2) од овој закон (член 32 ставови (1) и (2));
7. не донесе предлог-годишна програма за работа на националната установа во согласност со закон (член 52)); 
8. не ја објави годишната програма и износот на средства добиени за работа на установата согласно закон или не го објави извештајот за реализација на годишната програма во рокот утврден во овој закон  (член 55 ставови (1) и (3));

9. не достави извештај до Министерството за култура за динамиката на реализација на годишната програма за работа во рокот утврден во овој закон (член 55 став (2));

10. ненаменски ги користи средствата добиени од Министерството за култура или не доставува извештаи согласно со овој закон (член 63)); 

11. спроведе постапка за пополнување на работни места за носителите на дејност спротивно на одредбите од овој закон (членови 83, 84, 85, 86, 87, 88, 89, 90 и 91));
12. не воспостави процедура за управување со ефектот односно учинокот на носителите на дејност (член 95));
13. не го утврди работното време на јавната установа (член 98));

14. не му овозможи увид во состојбата, работата и актите на инспекторот и не му ги даде бараните податоци и известувања (член 123 став (3));

15. не ја усогласи својата работа и актите со овој закон (член 130)). 

(2) Глоба во износ од 100 до 500 евра во денарска противвредност ќе му се изрече за прекршокот од ставот (1) на овој член на одговорното лице и овластеното службено лице во правното лице.
(3) За прекршокот од ставот (1) на овој член на правното лице може да му се израче опомена согласно Законот за прекршоците.

(4) За прекршокот од ставот (1) точки 10, 11 и 15 на овој член на правното лице може да му се израче привремена забрана за вршење одделна дејност согласно Законот за прекршоците.

Член 127
(1) Глоба во износ 50 до 250 евра во денарска противвредност  ќе му се изрече за прекршок на физичкото лице, ако:
1. не достави изјава до Министерството за култура дека нема судир на интереси во однос на своето учество во работата на управниот одбор (член 36 став (1));

2. ненаменски ги користи средствата добиени од Министерството за култура (член 63 став (1));

3.  не доставува извештаи согласно со овој закон (член 63 став (2)); 

4. не му овозможи увид во состојбата, работата и актите на инспекторот и не му ги даде бараните податоци и известувања (член 123 став (3)).
(2) За прекршокот од ставот (1) на овој член на физичкото лице може да му се израче опомена согласно Законот за прекршоците.

(3) За прекршокот од ставот (1) точка 3 на овој член на физичкото лице може да му се израче забрана за користење на субвенции и други средства обезбедени од Буџетот на Република Северна Македонија согласно Законот за прекршоците.
Член 128
За прекршоците утврдени во овој закон, прекршочна постапка води и прекршочна санкција изрекува надлежниот суд.
Член 129
За прекршоците од членовите 125 и 126 од овој закон, инспекторот за култура на сторителот на прекршокот ќе му врачи прекршочен платен налог, согласно со Законот за прекршоците.
Глава десетта
ПРЕОДНИ И ЗАВРШНИ ОДРЕДБИ
Член 130
Јавните установи од областа на културата, ќе ја усогласат својата работа и општи акти со одредбите на овој закон во рок од една година од денот на влегувањето во сила на овој закон. 
Член 131
На амбасадорите на културата на Република Македонија на кои им е доделена титулата согласно член 11-а од Законот за културата („Службен весник на Република Македонија“ бр. 31/98, 49/03, 82/05, 24/07, 116/10, 47/11, 51/11, 136/12,  23/13,  187/13, 44/14, 61/15, 154/15, 39/16 и 11/18) продолжуваат да ги остваруваат правата утврдени со членот 11-а од Законот за културата („Службен весник на Република Македонија“ бр. 31/98, 49/03, 82/05, 24/07, 116/10, 47/11, 51/11, 136/12,  23/13,  187/13, 44/14, 61/15, 154/15, 39/16 и 11/18). 
Член 132
Членот 43 став (3) од овој закон ќе започне да се применува од денот на пристапувањето на Република Северна Македонија во Европската Унија.

Член 133
(1) Постапките за вработените во јавните установи од областа на културата кои се однесуваат на вработување, дисциплинските постапки и постапките за оценување, започнати до денот на влегувањето во сила на овој закон, ќе се завршат според Законот за културата („Службен весник на Република Македонија“  бр. 31/98, 49/03, 82/05, 24/07, 116/10, 47/11, 51/11, 136/12,  23/13, 187/13, 44/14, 61/15, 154/15, 39/16 и 11/18).

(2) Со денот на влегувањето во сила на овој закон, вработените во јавните установи од областа на културата, кои засновале работен однос согласно Законот за културата („Службен весник на Република Македонија“  бр. 31/98, 49/03, 82/05, 24/07, 116/10, 47/11, 51/11, 136/12,  23/13, 187/13, 44/14, 61/15, 154/15, 39/16 и 11/18), продолжуваат да ги вршат работите на работните места на кои се распоредени.
Член 134
 (1) Носителите на дејност кои до денот на отпочнување со примена на овој закон, се распоредени на работни места за кои не го исполнуваат условот за стручни квалификации за нивото на работно место на кое се распоредени во однос степенот и видот на образованието, се должни да го исполнат условот во рок од седум години од денот на отпочнување со примена на овој закон.

(2)      Носителите на дејност кои нема да го исполнат посебниот услов во рокот утврден во став (1) на овој член, ќе бидат распоредени на работни места за кои го исполнуваат условот.

(3)      Ставот (1) на овој член не се применува за носителите на дејност кои ќе остварат право на пензија во рок од 10 години од денот на отпочнување со примена на овој закон.

Член 135
(1) Директорите на јавните установи од областа на културата именувани пред денот на влегувањето во сила на овој закон продолжуваат да ги вршат своите должности до истекот на времето за кои се именувани.

(2) Претседателите и членовите на управните одбори на јавните установи од областа на културата именувани пред денот на влегувањето во сила на овој закон продолжуваат да ја вршат својата функција до истекот на времето за кои се именувани.

Член 136
Подзаконските акти предвидени со овој закон ќе се донесат во рок од шест месеци од денот на влегувањето во сила на овој закон.
Член 137
Со денот на влегувањето во сила на овој закон престанува да важи Законот за културата („Службен весник на Република Македонија“ бр. 31/98, 49/03, 82/05, 24/07, 116/10, 47/11, 51/11, 136/12,  23/13, 187/13, 44/14, 61/15, 154/15,  39/16 и 11/18).
Член 136
Овој закон влегува во сила осмиот ден од денот на објавувањето во „Службен весник на Република Северна Македонија", а ќе се применува од 01.01.2024 година.

